
“Иқлим ўзгариши” атамаси 
баъзан “глобал исиш”га синоним 
тарзда қўлланилмоқда. Бу тушун-
чалар ўхшаш бўлса-да, аслида, 
турли жараёнларни акс эттиради. 

2015 йил 12 декабрда БМТнинг 
иқлим бўйича Париж битими қа-
бул қилинди. Бундан кўзланган 
асосий мақсад БМТнинг иқлим 
ўзгариши бўйича дастлабки кон-
венцияси ҳаётга татбиқ этилиши-
ни фаоллаштириш, хусусан, ҳаро-
ратнинг глобал ўсишини Цельсий 
шкаласи бўйича ўртача 2°C.дан 
паст ҳолатда ушлаб туриш ва 

 ҳарорат кўтарилишини  1,5 °С.да 
чеклаш учун саъй-ҳаракатларни 
ишга солиш эди. 

Битимни 190 дан зиёд давлат 
имзолаган. Унинг асосий жиҳат-
ларидан бири — ривожланган 
давлатлар билан бир қаторда ри-
вожланаётган давлатлар ҳам ат-
мосферага ташланаётган чиқин-
дилар миқдорини камайтириш 
мажбуриятини олиши белгилан-
ган. Ўзбекистон 2017 йил апрели-
да ушбу ҳужжатга қўшилди. 

Бугуннинг гапи

БИР ОЙДА ИККИ МАРТА  
ИШ ²А¯И, КЕЧИКТИРИЛГАН 

²АР БИР КУН УЧУН 
КОМПЕНСАЦИЯ... 

Мазкур конвенциянинг ратификация қи-
линиши меҳнаткашлар манфаатини муҳофа-
залаш, ҳар бир ходим меҳнати учун муносиб 
иш ҳақини ўз вақтида олиш ҳуқуқини таъ-
минлаш бўйича халқаро стандартларни сама-
рали жорий этишга хизмат қилади.

Олий Мажлис Қонунчилик палата-
сининг Меҳнат ва ижтимоий масалалар 

 қўмитаси раиси Мавлуда ХЎЖАЕВА 
 билан суҳбатимиз ушбу халқаро конвенция-
нинг мақсад-моҳияти, унинг ратификация 
қилиниши орқали зиммага олинадиган маж-
буриятлар ва уларни бажариш бўйича амал-
га ошириладиган чора-тадбирлар хусусида 
бўлди. 

Ратификация қилинган халқаро 
конвенциядаги муҳим тамойиллар 

Олам нурга тўлсин сен билан, Наврўз!

Ҳар йили кенг нишонланадиган байрамлардан бири Наврўзи олам 
ота-боболаримизнинг қарашларини, миллий қиёфасини кўрсатадиган, эзгуликни 
улуғлаб, халқимиз дилига ҳаётсеварлик, бунёдкорлик, меҳр-мурувват, тинчлик, 
ватанпарварлик, мўл ҳосил ва қут-барака тилаш ғоясини жо этиб келган. 

Афсона ва ривоятлар бу байрамнинг қади-
мийлигидан дарак беради. Эмишки, Наврўз 
Одам Ато ва Момо Ҳаво топишган, Нуҳ алай-
ҳиссалом тўфондан омон қолган, афсонавий 
шоҳ Жамшид тахтга чиққан кун, Беруний-
нинг таъкидлашича эса фаришталар яралган 
кундир. Кўриниб турибдики, унинг пайдо 
бўлиши инсоният яралишигача бўлган давр-
ларга бориб тақалади.

Умуман, бу байрам қачон пайдо бўлгани 
эмас, балки ўзида жо этган ўлмас инсоний 
ғоялар, ўтмишдан то бугунги кунгача ўз-
лик қўшиғини ўзида мужассам этгани билан 
аҳамиятлидир. Ҳар йили юртимизда Наврўз 
байрами мусаффо осмонимиз, инсон қадри 
улуғланадиган, ота-боболаримиз қолдирган 
маънавий мерос билан йўғрилиб, кенг ни-
шонланади. Давлатимиз раҳбарининг “2024 
йилги Наврўз умумхалқ байрамига тайёргар-
лик кўриш ва уни ўтказиш тўғрисида”ги қа-
рорида миллий байрамимизни “Олам нурга 
тўлсин сен билан, Наврўз!” бош ғояси остида 
ўтказиш белгилангани ҳам бунинг яққол да-
лилидир.

* * *
Ҳар йили байрамга ҳудудлар миқёси-

да кенг тадорик кўрилади. Айём арафаси 
кўпчилик туғилган қишлоғига қараб йўлга 
отланади. Бу ҳам ўзига яраша меҳр-оқибат 
нишонаси. 

Ҳудудлар ҳаёти

ШАМОЛНИ СЕВУВЧИ КИШИЛАР 

Яқин йилларгача  Бешариқ 
тумани эътибордан четда қолган 
ҳудуд эди. Табиийки, туманни 
комплекс ижтимоий-иқтисодий  
ривожлантириш,  аҳоли турмуш 
тарзини яхшилаш, инвестиция са-
лоҳиятини кенгайтириш, мавжуд 
хомашё захираларидан самарали 
фойдаланиш, тадбиркорликни  
қўллаб-қувватлаш орқали аҳоли 
бандлигини  таъминлаш ишлари 
ўлда-жўлда бўлган. Тумандаги 
ягона тўқимачилик корхонаси 
фаолияти ҳам турли баҳоналар би-
лан тўхтаб қолганди. 

Қўшни Тожикистон ва Қирғи-
зистон билан боғловчи инфрату-
зилма тармоқлари ёпиб қўйилга-
ни боис, Бешариқ ёпиқ ҳудудга 

 айланганди. Туман марказига ке-
лиш, ундан чиқиш учун ҳам маъ-
лум бир чегара постларидан ўтиш, 
паспорт назорати тизимлари билан 
боғлиқ оворагарчиликлар юртдош-
ларимизга ноқулайликлар яратарди.

Кейинги йилларда бутун мам-
лакатимиз бўйлаб қулоч ёйган 
ҳаётбахш ислоҳотлар олис туман-
да ҳам янги тамаддунларга эшик 
очди.  Кўҳна гўшада улкан обо-
дончилик ва бунёдкорлик ишлари 
авж олмоқда. Одамларни кўпдан 
буён қийнаб келаётган муаммолар 
барҳам топмоқда, чегара постла-
рида янги тартиб-тамойиллар жо-
рий этилди.

КЎНГИЛЛАРДАН 
РУТУБАТ КEТДИ

Биз, эндигина ҳаётнинг ранглари билан тани-
шаётган болалар қўлимизни парта устига қўйиб, 
дераза ортида оппоқ гуллаган бодомга тикил-
ганча шеърни мароқ билан тинглар эдик. Тўғри, 
шеърнинг мазмунини тўлиқ тушунмасдик, бироқ 
ундаги биргина Ватан сўзи ўзгача оҳангда эшити-
лар, унинг нима эканини билишга ўч эдик. Ора-
дан йиллар ўтиб, ўша шеърнинг давомини яна 
қайта ўқидим:

Бобо қирлардаги бир хас ё тикан,
Шу ҳам кимларгадир зўр армон экан.
Кўп экан зар топиб, зор бўлиб юрган,
Ватан қолар экан, Ватан абадий.

Ватан қолар экан,
МУЛО²АЗА

Бешариқ тумани Фарғона водийсининг ғарбий дарвозаси 
ҳисобланади.   Шарқдан нур  таратиб,  бош кўтарган 
қуёш бешариқликларга ҳам битмас куч-қувват 
бағишлайди. Қўқон шамоли ҳам Бешариқдан бошланади. 
Шу боис, бу ерликларни шамолни севувчи 
кишилар, дейишади. Улардаги ғайрат-шижоат, 
яратувчилик, одамийлик фазилатлари балки шундандир.

Давлатимиз раҳбари шу йил 
12 март куни “Халқаро меҳнат 
ташкилотининг Иш ҳақини ҳимоя 
қилиш тўғрисидаги 95-сонли 
Конвенциясини (Женева, 1949 йил  
1 июль) ратификация қилиш ҳақида”ги 
Ўзбекистон Республикаси қонунини 
имзолади. Бу мамлакатимизда инсон 
ҳуқуқларини ҳимоялаш, адолатли 
ижтимоий сиёсат юритиш, меҳнат 
муносабатларини такомиллаштириш 
ва меҳнатни муҳофаза қилиш борасида 
амалга оширилаётган ислоҳотларнинг 
узвий давомидир.

Ватан, ватанпарварлик ҳақида гап 
кетар экан, беихтиёр мактаб йилларию 
“Ватан туйғуси” фанидан дарс 
ўтадиган озғингина ўқитувчимизнинг 
парталар оралаб оҳиста юрганча, ушбу 
сатрларни айтгани ёдимга тушади:

Баҳрайн сувларга чайдим юзимни,
Насимлар эсдилар илиқ, арабий.
Бир осмон тўлдириб келди кўксимни —
Ватан қолар экан, ватан абадий.

Олмон тупроғида бир немис аёл,
Кўзда ёш, ўзбекча айлади савол.
Халқим, нону тузинг ҳамиша ҳалол,
Ватан қолар экан, Ватан абадий.
Ҳозир бу гўзал шеърда нима ҳақда гап бо-

ришию қандай туйғулар тараннум этилганини 
жуда яхши англайман. Бироқ барибир яна ўша 
даврларга қайтиб, айнан шу рангпаргина ўқитув-
чининг тилидан шеърни қайта тингламоққа бо-
римни беришга-да тайёр бўламан баъзан. Бизга 
Ватан ҳақида илк марта ўйлатган ўша устозимиз-
га чин кўнгилдан раҳмат айтишни соғинаман, 
нега ўшанда раҳмат айтмаганман, дея ўзимни 
койийман. 

Биз у пайтлар ўйинқароқ эдик, дарсда завқла-
ниб ўтирсак-да, қўнғироқ чалиниши билан ўқи-
тувчидан олдин кўчага отилардик. Ҳа, болалик 
фақат югуриш билангина ўтаркан. Танаффусда 
мактаб стадионига, дарс тугагач эса қувалашиб 
уйга югурардик. Ягона бурчимиз мактабга ке-
либ-кетиш, деб билар, кўнглимизда зиғирча ҳам 
қўрқув ёки ҳадик йўқ эди. Бир-биримиз билан 
тортишиб қолмасак, бизга бегона бирор киши 
зиён етказмасди. 

ОНА ЗАМИН “ИСИТМАСИ”
Унинг давоси қайда?   

Бугун дунёда иқлим ўзгариши билан боғлиқ муаммолар 
тобора кўпаймоқда. Унинг оқибатини  юз бераётган  кескин 
ўзгаришлардан кўряпмиз, ҳис этяпмиз. Бировлар уни ўта 
хавфли ҳисобласа, баъзилар унчалик ишонмагани боис, қандай 
оқибатларга олиб келишини тасаввур ҳам этгани йўқ.  Ваҳоланки, 
иқлим ўзгариши биргина минтақа ёки халққа тегишли эмас, у  
бутун дунёни қамраб, глобал муаммога айланган. Демак, унинг 
таъсири, юзага келтираётган хавф-хатарлари кўлами ҳам улкан. 

ДОЛЗАРБ МАВЗУ

ВАТАН АБАДИЙ

“Инглиз олимаси Мери Бойснинг ёзишича, қадимги зардуштийлар эрта кўкламда 
келаётган йилнинг баракали бўлишини ният қилиб, муқаддас ўсимликлардан бирини 

туйиб, ширасини олганлар ва сувга оқизганлар. Ўша қандай ўсимлик эканлиги ва унинг 
номи нималиги маълум эмас.2 НИГОҲ

Бугун билан кечаги кунни 
фақатгина ҳаётнинг 
бир текис бўлмаган узоқ 
йўлини босиб ўтган ёши 
улуғлар таққослай олади. 
Улар тўплаган катта 
тажриба эса ёшларнинг 
давлат ва жамият 
фалсафасини теран англаб 
етиши учун муҳим асос 
бўлиб хизмат қилади.

Натижада бешариқликлар билан бир ариқ-
дан сув ичиб, қуда-анда, қариндош, биродар-
лик ришталари боғланган Тожикистоннинг 
Конибодом, Исфара, Ашт туманлари билан 
ўзаро борди-келди, савдо-сотиқ ишлари йўл-
га қўйилди. Бу туман иқтисодий-ижтимоий 
салоҳиятини ривожлантириш, янги ташаб-
бусларни қўллаб-қувватлаш имкониятини 
бермоқда. Энг муҳими, бу ишларнинг ташаб-
бускори ҳам, ижодкори ҳам оддий одамлар.

— Сўнгги пайтларда текстиль ва тўқима-
чилик, электротехника, озиқ-овқат, қурилиш 
материаллари, мебель, кимё ва нефть, фарма-
цевтика, чарм-пойабзал саноати ва қишлоқ 
хўжалик маҳсулотларини қайта ишлаш каби 
йўналишлар ривожланмоқда, — дейди туман 
ҳокими Расулжон Жўраев. — Рақамлар тили 
билан айтганда, аввалги йиллардан икки ба-
робар кўп, 16 миллион 600 минг долларлик 
маҳсулот экспорт қилинди. Янги турдаги 
саноат ва қишлоқ хўжалиги маҳсулотлари 
етиштириш, қайта ишлаш, инвестициялар 
миқдорини кўпайтириш ҳисобига экспорт 
салмоғини 30 миллион доллардан ошириш, 
географиясини кенгайтириш борасида истиқ-
болли дастурлар ишлаб чиқилди.

Бешариқда тайёрланаётган сифатли маҳ-
сулотлар аллақачон мамлакат миқёсида ўз 
номига эга бўлди. “Beshariq comfort servis” 
МЧЖ трансформаторлари, “Lola Quality 
Tex” МЧЖ трикотаж маҳсулотлари, “Miolar 
Textile” МЧЖ кийим-кечаклари, “Sherwood”-
нинг мебель ва тирикотаж маҳсулотлари ички 
бозордан ташқари хорижда ҳам ўз мижозла-
рини топди.

“Фарғона — Ясин” қўшма корхонаси бу 
борада етакчилардан. Адиробод кенглик-
ларида дунё андозасидаги 400-500 маркали 
цемент ишлаб чиқарадиган гигант корхона 
қурилиши ҳеч кимнинг хаёлига келмаган. 
Йигирма икки гектарли майдонда хитойлик 
инвесторлар билан барпо этилган  “Фарғона — 
Ясин” қўшма корхонасининг лойиҳа қиймати  
200 миллион АҚШ долларига  тенг. Цемент 

Кеча ишдан кечроқ чиқдим. Ёмғир севалаб 
ўтган, шаҳарнинг шовқинига жо бўлганча да-
рахт устида қунишиб ўтирган қушларнинг 
чуғур-чуғури беихтиёр одамни ўзига торта-
ди. Бир вақт телефоним жиринглади. Эски 
қадрдон дўстим. Гап оралаб, қишлоққа эртага 
қайтаётганини, байрамга ҳали вақт борлиги-
га қарамай, қишлоқда сумалак бошлангани-
ни айтди. Эртага ва индинга дам олиш куни 
бўлгани учун мен ҳам боришга чоғландим…

Тонг отарда қишлоққа кириб бордик. Тоғ-
дан эсаётган салқин шабада димоқни қитиқ-
лайди. Баҳор нафаси кенгликларни аллақачон 
қучган. Адирларда кўкнинг ҳиди анқийди. 
Эрта тонгдан қўйларини қирга ҳайдаб ке-
таётган чўпоннинг қурайлаши, қўзиларнинг 
энасини излаб маърашлари, кекса дарахтлар 
бошида хониш қилаётган мусичалар товуши 
қоплади оламни. 

Одамнинг томирлари юмшайди. Ҳайбат 
билан термилиб турган ўша виқорли чўққи-
лар устида қишнинг сўнгги элчилари — қор 
“ҳали биз бормиз”, дея уқтираётгандек. Яста-
ниб ётган кенгликлар эса ўз бағрига чорлай-
веради…

Қишлоғимиз Нурота тоғ тизмаси этаги-
да жойлашган. Бу ерда баҳор ҳамал ойидан 
бошланади. Ҳамал келди — амал келди, дей-
ди қишлоқ оқсоқоллари. Чунки жонли мав-
жудот борки, ҳаракатга тушади. Дарахтлару 
ўт-ўландан тортиб, қурт-қумурсқагача. Деҳ-
қонлар иш қуролларини тайёрлаб қўяди.

Қишлоқда баҳорнинг қувончи болалар-
дан бошланади. Кўклам ўз либосини адир-
ларга тўшаши билан улар “Оқ теракми, кўк 
терак”, “Чиллак”, “Бекинмачоқ”, “Черкаш” 
каби миллий ўйинларимизни бошлаб юбо-
ради. Варрак учириб юрган болалар бир дам 
ўйинни тўхтатади. Ер бағирлаб ўсиб чиққан 
бойчечакни узиб олиб, уйи томон шошади. 

Олам нурга тўлсин сен билан, Наврўз!

КЎНГИЛЛАРДАН РУТУБАТ КEТДИ

 Момосига олиб боради. Момо тавоф қилади 
ва:

Бойчечак чиқибди, бугун Наврўз экан,
Ҳамма бир-бирига жигарсўз экан,
Олам ҳам баробар кеча-кундуз экан,
Бойчечак чиқибди, бугун Наврўз экан, дея 

неварасини бағрига босади. Янги куннинг 
қувончи, баҳорнинг илк элчиси момоларга 
қувонч улашади. Улар қўни-қўшнига хабар 
солади: “Буғдой кўкартиришимиз керак”. Қў-
ни-қўшнилар буғдой йиға бошлайди. Сўнг уни 
кўкартириш учун жой танлашади. Сумалак 
пишириш элнинг кўкка етганига шукроналик 
белгиси. Унинг илдизи узоқ тарихга бориб та-
қалади. Маматқул Жўраевнинг “Наврўз қўшиқ-
лари” китобида бу таомнинг яратилиши ҳақида 
қуйидагича ёзилган: 

“Инглиз олимаси Мери Бойснинг ёзиши-
ча, қадимги зардуштийлар эрта кўкламда 
келаётган йилнинг баракали бўлишини ният 
қилиб, муқаддас ўсимликлардан бирини ту-
йиб, ширасини олганлар ва сувга оқизганлар. 
Ўша қандай ўсимлик эканлиги ва унинг номи 
нималиги маълум эмас. Аммо ана шу ўсим-
ликнинг ширасини қадимги ҳиндлар “сома”, 
“Авесто”нинг битикчилари эса “ҳаома” деб 
аташган бўлиб, бу сўз “сиқиб олинган сув” 
маъносини англатаркан. Бинобарин, тили-
миздаги “сиқмоқ” (яъни, “бирор нарсани 

Оқсоқоллар кураш тугагандан сўнг дав-
ра қуради. Қишлоқдаги муаммолар ўртага 
ташланади. Энг аввало, чорвага чўпон та-

йинлашади. То кеч кузгача боқиш вазифаси 
юклатилади. Чўпон эса ўз нафсини тийиб, 
халқ эса чўпонни унинг шароитидан келиб 
чиқиб сайлайди. Ундан сўнг қишлоқнинг 
асосий йўлларини ким таъмирлайди, ариқ-
ларни ким тозалайди — келишилади. Хуллас, 
бир йиллик режалар бўлиб олинади. Кенгаш 
фикр — қуйма фикр, дейди доно халқимиз. 
Йилбошидан кўзланган асосий мақсад ҳам 
келгусида қилинадиган ишлар режасини ту-
зиб олишдир. Ким буғдой экади, ким нўхат, 
ким арпа, деганларидек. 

Байрам шукуҳи ўтар-ўтмас, ҳамма бел 
боғлаб ўз ишига киришади. Деҳқон ернинг 
тобини билиш учун қўш солади. Чўпон 
қўйларни кенг яйловга солишга тараддуд 
кўради. Аёллар эса олача тўқиш учун йи-
гирган ипларини қозон бошида турли ранг-
ларга бўяй бошлайди. Кексалар офтобрўда 
тобланиб, юртига ва халқига тинчлик сў-
райди. Болалар ўзларидан катта орзуларини 
ортмоқлаб, мактабга шошади... 

Бизнинг ҳам сафаримиз қариб, пойтахт 
томон отланамиз. 

Қайтар эканмиз, йўл четида Шерали пол-
вон отининг эгар қошига арқонини боғлаб 
олган, ортида туясини етаклаб келаётган 
экан. Дўстим тўхтай туриб, изоҳ берди: “Бу-
гун туман ҳокимлиги томонидан катта кўпка-
ри берилади, деб эшитгандим. Ови барори-
дан келибди”.

Полвон билан ҳол-аҳвол сўрашамиз.
— Бугун ҳам жаловимизни бировга бер-

мадик, — дея нари кетар экан, унинг кенг 
елкалари оша тоғ этагида ястаниб ётган қиш-
лоққа қарайман. Бу инсон ҳаётини майдонда 
ўтказди. Бутун умр қишлоқнинг орини ҳимоя 
қилди. Унга жалов эмас, ор муҳим. Қишлоқ-
нинг, юртнинг ори муҳим. 

Тоза кўзанинг суви тоза, дейишади. Ҳар 
йили Наврўз байрами арафасида миллий 
ўйин — кўпкари ташкил этилади. Хусусан, 
Нуротада ҳам. Ҳатто қўшни Қозоғистон, 
Тожикистон, Қирғизистондан ҳам кўплаб 
чавандозлар келади. Улар билан бир май-
донда улоқ қўшиш ортида кўп ҳикмат бор. 
Асрлар давомида юртнинг ғурурини, ному-
сини шу майдонда ҳимоя қилишади. Асли-
да, тоза қадриятлар ортида чин инсоний-
лик, номуси, ғурури, ори бой берилмаган 
халқ ётади.

Ўтмишда миллий анъаналар деворини 
бузишга бир неча бор ҳаракатлар бўлди. 
Мустабид тузум даврида бу каби маросим-
ларга чекловлар қўйилди. Бўйин эгмаган-
лар эса ё қамоққа ташланди ёки қувғин 
қилинди. Аммо йиллар суронидан омон 
ўтган анъаналаримизни ҳеч ким, ҳеч бир 
тузум, ҳеч бир чеклов ўзликдан айирол-
майди.

Кўнгилда янги куннинг шукуҳи, янгила-
нишлар ичида яшаётган, ўз эрки ва озодли-
ги мустаҳкам девор билан ўралган халқ янги 
куннинг тадоригини янгича шукуҳ билан ку-
тиб олишга чоғланмоқда.

Биз ўтирган машина радиосида Абдулла 
Ориповнинг шеъри янграйди:

...Яна кўнгиллардан рутубат кетди,
Яна шуълалардан қамашмоқда кўз.
Яна дилдорликнинг фурсати етди,
Демак, Баҳор келди, келмоқда Наврўз...

Бошланиши 1-бетда

Бошланиши 1-бетда

Caрдор ТОЛЛИБОЕВ,
“Янги Ўзбекистон” мухбири

Ҳудудлар ҳаёти

ШАМОЛНИ СЕВУВЧИ КИШИЛАР 

заводи  қурилиши учун айнан шу жой танлан-
гани ҳам бежиз эмас.  Ҳудудда  маҳсулот учун 
катта хомашё захираси бор. Бу имкониятлар 
шу кунга қадар ер остида қолиб келаётганди. 
Бу ерда йилига 1,2 миллион тонна юқори си-
фатли цемент ишлаб чиқарилиб, бозори эҳтиё-
жини қондиришга катта ҳисса қўшяпти. Маҳ-
сулотнинг 30 фоизи экспортга чиқарилмоқда. 
Янги тармоқ бир вақтнинг ўзида 700 нафардан 
ортиқ аҳоли бандлигини таъминлади.

— Ишчилар учун автотранспорт хизмати, 
бепул тушлик, дам олиш билан боғлиқ ша-
роитлар яратилган, — дейди ишлаб чиқариш 
бригадири Тўлқинжон Тўйчиев. — Заводи-
миз экологик тоза, 2 миллион доллар ҳисоби-
га чанг ушлаб қолувчи замонавий қурилмалар 
ўрнатилган. Бу атроф-муҳит мусаффолигини 
таъминлашда катта аҳамиятга эга.

Корхона 200 мегаватт қувват бера оладиган 
қуёш электр станцияси қуришга киришди. Бу 
корхона ишлаб чиқариш эҳтиёжини қоплаш 
билан бирга, ортгани аҳолига берилади.

Туманда амалга  оширилаётган ислоҳотлар-
даги ўсиш суръатларининг  яна бири парранда-
чилик тармоғи ҳиссасига тўғри келади. Оддий 
уй шароитида товуқ парвариш қилган ҳар бир 
оила бу беминнат ”дастёр”нинг хусусият ва 
имкониятларини яхши билади.  Паррандачилик 
нафақат озиқ-овқат, балки саноат ва қишлоқ 

 хўжалиги тармоқлари учун фойдали жиҳатла-
ри билан ҳам ажралиб туради. 

Бу йўналишда ўндан ортиқ тадбиркорлик 
субъекти ишлаб турибди. Туман аҳолисининг 
242 минг 800 нафари тухумга бўлган эҳтиё-
жини тўлиқ қоплаш билан бирга, ҳар йили  
1 миллион дона тухумни қўшни шаҳар, ту-
ман ва яқин қўшни мамлакатларга етказиб 
бермоқда.

“Водий наслли парранда” фермер хўжали-
гида Германия технологияси асосида товуқ бо-
қилиб, тухум ва парҳез гўшти етиштириляпти.  
Мўъжазгина цехда 82 мингдан ортиқ парранда 
парваришланяпти. Замонавий технологиялар 
билан жиҳозланган цехдаги барча иш жараё-
ни автоматлаштирилган, муқобил энергия — 
қуёш панеллари ёрдамида ишлайди.

— Тармоқ фаолияти учун муҳим бўлган 
озуқа базасини яратиш мақсадида  Сирдарё 
соҳилларига туташ ҳудудда 500 гектар кам 
ҳосилли экин майдонлари ажратиб берил-
ди, — дейди фермер хўжалиги раҳбари 
Боҳиржон Турдалиев. — Авваллари сотиб 
олинган маккажўхори, буғдой ва бошқа 
озуқабоп дуккакли экинларни эндиликда 
ўзимиз  етиштиряпмиз. Шу мақсадда янги 

техникалар харид қилдик, экин майдонла-
рининг мелиоратив ҳолатини яхшилаш ва 
ҳосилдорликни оширишга  алоҳида эътибор 
беряпмиз.

Соҳа ривожига қаратилган иш кўлами бу 
билан чекланиб қолаётгани йўқ. Истиқболли 
лойиҳалар дастурига кўра, жорий йилда яна 
битта тухумчилик йўналишида тармоқ фой-
даланишга топширилиши ҳисобига фермер 
хўжалигидаги паррандалар сони 500 мингта-
га етади.

Касаначиликни ривожлантириш оила 
бюджети даромадларини ошириш, уй меҳна-
тидан фойдаланган ҳолда ишлаб чиқаришни 
янада кенгайтириш ва хизмат кўрсатишни 
ривожлантириш орқали хотин-қизлар банд-
лигини таъминлашга ҳам устувор аҳамият 
қаратиляпти. 

Гулчеҳра Тўхтасинова “Ворух дашт” 
маҳалла фуқаролар йиғинида яшайди. 
Ишсизлиги боис, “Темир дафтар”га кири-
тилган. Уч нафар фарзанди бахту камоли 
йўлида ҳаракат қиляпти, изланяпти, имко-
ният қидиряпти. Тикувчилик малакасига 
эга. Аммо рўзғордан ортиб, марказдаги 
турдош корхоналарга бориб ишлай олмай-
ди.   

“Абдураззоқ ота” маҳалла фуқаролар йи-
ғинида хотин-қизлар бандлигини таъминлаш 
маркази ташаббуси билан ташкил этилган 
тикувчилик корхонаси  Гулчеҳра каби ўттиз-
га яқин дугоналарни бир мақсад йўлида бир-
лаштирди.

— “Аёллар дафтари”га киритилган ишсиз 
хотин-қизларни касаначилик асосида ишга 
қабул қилган тадбиркорлик субъектлари учун 
давлат мулкидаги бино-иншоотларни ижара-
га олишда алоҳида имтиёз ва имкониятлар 
жорий этилган, — дейди туман ҳокимининг 
ўринбосари Гулчеҳра Йўлдошева. — Шу 
мақсадда туман марказидан олисда жойлаш-
ган “Рапқон”, “Маърифат”, “Ўттиз омбор”, 
“Намуна”, “Ватан”, “Бўстон”, “Бахмал” ма-
ҳалла фуқаролар йиғинларида бўш турган би-
ноларда тадбиркорлик субъектлари ташаббу-
си билан тикувчилик корхоналари фаолияти 
йўлга қўйилди. Уларга солиқ ва бошқа ижти-
моий  тўловларда алоҳида имтиёзлар жорий 
қилинган. Хусусан, ишлаб чиқариш бинолари 
маҳаллалардаги хотин-қизлар фаолларининг 
тавсиясига, асосан, давлат мулкини ижарага 
бериш тартибига мувофиқ тикувчилик, қан-
долатчилик, фитнес, шейпинг, хотин-қизлар-
ни касбга ўқитиш фаолиятини ташкил этиш 
мақсадида беш йил муддатга берилади. Иш-
лаб чиқариш соҳасида фаолият юритаётган 
ва ходимларнинг асосий қисми “Аёллар даф-
тари”га киритилган хотин-қизлардан иборат 
касаначиликни ташкил этган ва улар бандли-
гини сақлаб қолган тадбиркорлик субъектла-
ри бино-иншоотлар учун ижара ҳақи тўлови-
дан 2027 йил 1 октябрга қадар озод этилган. 
Бу уйда ўтирган хотин-қизлар бандлигини 
таъминлаш, фаровонлигини оширишда ўзига 
хос имкониятлар бермоқда.

Бўстон маҳалласида “Дружба” ун ва ун 
маҳсулотлари  ишлаб чиқариш заводи қурил-
ди. “Қият-Сартол” маҳалла фуқаролар йиғи-
нида  “Samira textile”  корхонаси ташаббуси 
билан оёқ кийимлари, кроссовкалар устки 
қисмини тўқийдиган  корхона иш бошла-
ди. Бу ерда йилига 20 минг жуфт кроссовка 
 хомашёси тўқилади.

Сирасини айтганда, янги уй-жойлар, мак-
таб ва мактабгача таълим ташкилотлари қу-
риш, ўқувчи ёшларга касб-ҳунар ўргатиш, 
аҳоли томорқасидан самарали фойдаланиш, 
тиббий хизмат, саноат, инфратузилма тармоқ-
ларини янада яхшилаш борасида олиб бори-
лаётган ишлар авжида. Буларнинг барчаси 
кўҳна ҳудуднинг янги тамаддунга юз очга-
нидан, аҳоли  ҳаёт тарзи кундан-кунга яхши-
ланиб, шукроналик, дахлдорлик туйғулари 
ортиб бораётганидан далолат беради.

Расулжон КАМОЛОВ,
“Янги Ўзбекистон” мухбири

Ўтмишда миллий анъаналар деворини бузишга 
бир неча бор ҳаракатлар бўлди. Мустабид тузум 
даврида бу каби маросимларга чекловлар қўйилди. 
Бўйин эгмаганлар эса ё қамоққа ташланди ёки 
қувғин қилинди. Аммо йиллар суронидан омон 
ўтган анъаналаримизни ҳеч ким, ҳеч бир тузум, 
ҳеч бир чеклов ўзликдан айиролмайди.

эзиб, сувини чиқармоқ” маъносидаги) сўзи 
ҳам ана шу ўзакка боғланса, ажаб эмас”.

Кўриниб турибдики, бу таом неча-неча 
асрлар давомида тайёрлаб келинган. Йиллар-
дирки, қишлоғимиз аҳолиси келишиб, йиғи-
лишиб, биргаликда сумалак тайёрлайди. Ҳеч 
бир хонадон ўзича сумалакка қозон осмайди. 
Сумалак баҳона бошқа ҳудудларга ишлаш, 
ўқиш учун кетганлар йиғилган. Яъни сума-
лак — бирлик рамзи. 

Кўкарган майсани момолар бошчилиги-
да қозонга солишга тайёрлайди. Ер ўчоқлар 
қазилади. Эл-улусдан ўтин йиғилади. Сума-
лак қозонга солинар экан, боболар дуога қўл 
очади. Эл-улуснинг тинчлиги билан бирга, 
ёғин-сочин сўрайди, йилнинг яхши келиши-
ни сўрайди. Чорваю деҳқончиликка барака 
тилайди. Мол атаб эҳсон қилганларга фар-
занд тилайди. Сумалак бир кечаю бир кундуз 
тинимсиз ўт ёқиб, қўзғаб турилади. Тайёр 
бўлгандан кейин бутун қишлоқ аҳли бўлиб 
олади. Узоқ-яқин биродарларга улашилади, 
беморларга етказилади. Шундан сўнг қиш-
лоқ аҳли Йилбошига тайёргарлик кўра бош-
лайди. Бир-икки кун олдин вақти белгилана-
ди. Вақти етган куни тонгда қишлоқни Парда 
чолнинг бўғиқ овози тутади:

Одамлар, ҳой одамлар,
Боғда битган бодомлар!
Эшитмадим деманглар,
Бугун байрам — Йилбоши,
Сайилга, ҳо, сайилга.
Баҳорнинг байрами, янги куннинг ни-

шонаси, кўкламнинг суюнчиси, қорли-
қировли кунларнинг устидан қилинган 
ғалаба нашидаси — Йилбошига Парда чол 
масъул. Унинг овозини эшитган эр йигит-
лар сайилга тайёргарлик кўриш учун бел-
гиланган жойга боради. Ўчоқ қуришади, 

ўтин ёришади. Хотин-халаж тандирхонада 
куймаланади. Боиси, пишир-сидир улар-
нинг зиммасида.

Қуёш пурвиқор тоғларни қучганда, етти 
ёшдан етмиш ёшгача ҳамма Йилбошига 
отланади. Сайилгоҳда катта дастурхон тў-
шалади. Ҳамма тайёрлаб келган таомлари-
ни бўлишади. Қишлоқ оқсоқоли янги кун 

билан элни қутлайди. Эҳсон учун қилин-
ган ош тарқатилади. Кўк узра болаларнинг 
қувноқ қийқириқлари ўралайди. Хотин-
халаж тарқаганидан сўнг белида белбоғи 
бўлган йигитлар майдон талаб бўлишади. 
Ота-болалардан қолган спорт тури кураш 
тушади. 

Қонунчилигимизда иш ҳақини кечиктириш билан боғлиқ ҳолатларда ходимга 
ҳар бир кечиктирилган кун учун компенсация тўланиши ва айбдорлар тегишли 

тартибда жазоланиши белгилаб қўйилган.

2024 йил 14 март, 53-сон

Бугуннинг гапи

2024 йил – Ёшлар ва бизнесни қўллаб-қувватлаш йили

Бошланиши 1-бетда

— Иш ҳақини ҳимоя қилиш бўйича 
халқаро конвенцияда инсон ҳуқуқларини 
ҳимоялаш билан боғлиқ қандай муҳим та-
мойиллар ўз аксини топган?

— Халқаро меҳнат ташкилотининг Иш 
ҳақини ҳимоя қилиш тўғрисидаги 95-сонли 
конвенциясининг мақсади ходимлар иш ҳа-
қининг қонуний равишда ҳамда ўз вақтида 
тўланиши, ходимнинг ишлаб топилган маб-
лағларини эркин тасарруф эта олиши, улар-
га тегишли усулда ва осон ҳамда тушунарли 
шаклда иш ҳақини ҳисоблашга оид шартлар, 
шунингдек, иш ҳақининг таркибий қисмлари 
тўғрисида ахборот олиш каби ҳуқуқларидан 
фойдалана олишини таъминлашдир. Конвен-
ция иқтисодий фаолиятнинг барча соҳалари-
га ва барча тоифадаги ишчиларга нисбатан 
қўлланилади.

Айтиш жоизки, ойлик иш ҳақи ҳар бир 
оила даромадининг асосий манбаи бўлиб, бу 
жараёндаги узилишлар ҳаёт сифатига жид-
дий таъсир этиши табиий. Яқин тарихимизда 
бу борада муайян муаммоларни бошдан ке-
чирганимизни ҳали унутганимиз йўқ. Яъни 
иш ҳақини ўз вақтида бермаслик ёки маош-
га турли лотерея ва маркалар қўшиб бериш, 
пластик картага тушган ойликни нақд пул 
қилиш каби муаммолар халқимизни анча бе-
зовта қиларди. Табиийки, бу ҳолат оилалар 
ҳаёт тарзига ўз таъсирини ўтказмай қолмас, 
натижада аҳолининг давлатга нисбатан эъти-
розини келтириб чиқарарди. 

Мамлакатимизда кейинги йилларда 
амалга оширилаётган ҳуқуқий, ижтимоий-
иқтисодий ислоҳотлар жараёнида бундай 
муаммоларни бартараф этишга алоҳида 
эътибор қаратилмоқда. Жумладан, меҳнат 
муносабатларига оид миллий қонунчилик-
ни такомиллаштириш, меҳнаткашларнинг 
ҳуқуқ ва манфаатларини ҳимоя қилишга 
қаратилган қатор қонунлар, фармон ва қа-
рорлар қабул қилинди. Янги таҳрирдаги 
Конституциямизга фуқароларнинг меҳнат 

Давлатимиз раҳбарининг 2023 йил 11 
мартдаги “Кекса авлод вакилларини ҳар то-
монлама қўллаб-қувватлаш ҳамда уларнинг 
ижтимоий фаоллигини оширишга доир қў-
шимча чора-тадбирлар тўғрисида”ги қарори 
бу йўналишдаги ишларни тизимли ташкил 
этиш учун замин яратди. Мазкур қарор кекса 
авлод вакилларини ҳар томонлама қўллаб-
қувватлаш билан бирга, уларнинг ҳаётини 
юқори даражага кўтариш ва ижтимоий фаол-
лигини янада оширишга қаратилгани билан 
аҳамиятлидир.

Қарор асосида ҳаётга татбиқ этилган “Бир 
нуроний ўн ёшга масъул” тамойили ҳам ёш-
ларни эзгу ғоялар асосида тарбиялашда дунё-
да муқобили топилмайдиган самарали плат-
форма вазифасини ўтамоқда.

Яхши жамият яхши инсонлардан ташкил 
топади. Уни шакллантиришда эса  ёшлар тар-

БИР ОЙДА ИККИ МАРТА ИШ ²А¯И, 
КЕЧИКТИРИЛГАН ²АР БИР КУН УЧУН КОМПЕНСАЦИЯ... 

ЯХШИ ЖАМИЯТ ЯХШИ ИНСОНЛАРДАН ТАШКИЛ ТОПАДИ

Ратификация қилинган 
халқаро конвенциядаги муҳим тамойиллар 

соҳасидаги ҳуқуқ ва манфаатларини муно-
сиб ҳимоя қилишга қаратилган янги норма-
лар киритилди.

Шунингдек, янгиланган Меҳнат кодекси-
да ҳам ходимларнинг меҳнатига ҳақ тўлаш 
соҳасидаги камситишни тақиқлаш, иш ҳақи-
ни тоифалаш тартиби ва муддатларига доир 
талабларни тартибга солиш, ходимнинг иш-
лаб топган маблағини эркин тасарруф этиши-
ни чеклашни тақиқлаш, иш ҳақи ўз вақтида 
тўланишини таъминлаш каби асосий кафо-
латлар белгилаб қўйилди. 

Иш ҳақини ҳимоя қилиш тўғрисидаги кон-
венциянинг ратификация қилиниши бу жаб-
ҳадаги ишларни янада такомиллаштиришга 
хизмат қилади. Ушбу конвенция қоидалари 
меҳнат ва ҳаёт шароитини яхшилаш, иш би-
лан таъминлаш соҳасидаги имкониятларни 
кенгайтириш бўйича халқаро чора-тадбирлар 
ва дастурлар ишлаб чиқишга замин яратади. 
Бу эса аъзо мамлакатларда муносиб иш ҳақи-
га эга бўлиш, тўла-тўкис шароитларда яшаш 
каби инсон ҳуқуқлари таъминланишига хиз-
мат қилади.

Ҳозирги вақтда мазкур конвенция Халқа-
ро меҳнат ташкилотига аъзо 99 давлат, жум-
ладан, МДҲ мамлакатларидан Россия, Озар-
байжон, Украина, Қозоғистон, Қирғизистон 
ва Тожикистон томонидан ратификация қи-
линган.

Мазкур қонун лойиҳасини тайёрлаш жа-
раёнида уни ратификация қилган бир қатор 
хорижий давлатлар тажрибаси ўрганилди. 
Ўрганишлар шуни кўрсатмоқдаки, аксарият 
давлатлар ушбу конвенцияни ратификация 
қилгандан кейин ўзларининг мавжуд қонун-
чиликларини конвенция талабларига мос-
лаштирган. Бу эса иш ҳақи ўз вақтида тў-
ланмаслиги каби ҳолатлар камайишига олиб 
келган.  

Шу ўринда, иш ҳақини ўз вақтида ва те-
гишли тартибда тўлаш бўйича юртимизда 
мавжуд ҳуқуқий меъёрлар ва уларни амалга 
ошириш механизмлари ҳақида ҳам тўхталиб 
ўтсак. Миллий қонунчилигимизда иш ҳақи 
тўловлари жамоа шартномаларида белгилаб 
қўйилади. 

Жамоа шартномаси иш берувчи ва хо-
димлар ўртасида меҳнатга оид барча муно-
сабатларни тартибга солувчи меъёрий ҳуж-
жат сифатида юридик кучга эга. Яна бир 
муҳим жиҳат шуки, иш ҳақига оид меъёр-
лар мамлакатимизнинг меҳнат қонунчили-
гида ўз аксини топган, бу тартиб-тамойил-
лар мазкур халқаро конвенция қоидаларига 
мос келади. Хусусан, янги таҳрирдаги Меҳ-
нат кодексига бир қатор янги нормалар ки-
ритилиши билан унинг ушбу конвенцияга 
уйғунлиги таъминланди. Қолаверса, маз-
кур конвенция нормалари “Ўзбекистон — 
2030” стратегияси мақсад-моҳиятига ҳамо-
ҳангдир.

— Иш ҳақини кечиктириб тўлаш ҳо-
латлари билан боғлиқ қандай муаммолар 
бор ва уларни ҳал қилиш учун қандай чо-
ралар кўриш зарур, деб ҳисоблайсиз?

— Тўғри таъкидладингиз, гарчи замо-
навий ҳуқуқий асослар яратилган бўлса-да, 
иш ҳақини кечиктириб тўлаш билан боғлиқ 
айрим ҳолатлар ҳамон учраб турибди. Бу бо-
рада Олий Мажлис Қонунчилик палатасига 
ҳам фуқаролардан мурожаатлар келиб туша-

ди. Бундай ҳолларда биз тегишли вазирлик 
ва ташкилотлар билан биргаликда, зарурат 
бўлса, жойига чиққан ҳолда мавжуд ҳолатни 
ўрганиб, қонунчилик доирасида масалани 
ҳал этиш чораларини кўрамиз. 

Ходимлар иш ҳақининг белгиланган миқ-
дорда ва ўз вақтида тўланишини таъминлаш 
мақсадида Камбағалликни қисқартириш ва 
бандлик вазирлиги томонидан ҳам тизимли 
ишлар амалга оширилмоқда. Жумладан, ай-
рим иш берувчилар, айниқса, хусусий сектор-
да ходимлар иш ҳақини ўз вақтида бермаслик 
каби ҳолатлар олдини олиш ва ходимларнинг 
меҳнат ҳуқуқларини таъминлаш мақсадида 
вазирлик тизимидаги Давлат меҳнат инс-
пекцияси томонидан назорат ва тарғибот 
тадбирлари ўтказиб келинади. Мисол учун, 
2023 йилда 1700 дан зиёд корхона томонидан 
32 миллиард сўмдан ортиқ миқдордаги иш 
ҳақини ўз вақтида бермаслик ва белгиланган 
миқдордан кам бериш ҳолатлари аниқланган. 
22 миллиард 510 миллион сўм давлат меҳнат 
инспекторларининг даъво аризаси орқали 
ундирилган бўлса, 8 миллиард 263 миллион 
сўмини корхоналар ўз ихтиёри билан тўлаб 
беришига эришилган.

Шуниси аҳамиятлики, қонунчилигимизда 
иш ҳақини кечиктириш билан боғлиқ ҳолат-
ларда ходимга ҳар бир кечиктирилган кун 
учун компенсация тўланиши ва айбдорлар 

тегишли тартибда жазоланиши белгилаб қў-
йилган. Янги таҳрирдаги Меҳнат кодексида 
ҳам иш ҳақини тўлаш муддатлари белгилан-
ди. Унга кўра, ходимларга иш ҳақи тўлаш 
муддатлари жамоа шартномасида ёки ички 
ҳужжатда, улар мавжуд бўлмаганда эса меҳ-
нат шартномасида шарт қилиб кўрсатилган 
муддатларда белгиланади ва ҳар ярим ойда 
бир мартадан кам бўлиши мумкин эмас.

Ходимларга ойлик иш ҳақи 16 кундан кўп 
бўлмаган танаффус билан икки қисмга бў-

линган ҳолда (бўнакда ва қолган қисми миқ-
дорида) тўланади. Иш ҳақи тўланадиган кун 
дам олиш кунига ёки ишланмайдиган байрам 
кунига тўғри келиб қолса, иш ҳақи ушбу кун-
лар арафасида берилади. Ходимга тегишли 
бўлган иш ҳақининг ўз вақтида тўланиши ва 
миқдори бошқа тўловларни амалга ошириш-
га ҳамда уларнинг навбатига боғлиқ қилиб 
қўйилмаслиги керак.

Иш берувчи иш ҳақи тўлаш кечиктирил-
гани учун ходим олдида моддий жавобгар 
бўлади. Яъни иш берувчи иш ҳақини, таъ-
тил тўловларини, меҳнат шартномаси бекор 
қилингандаги тўловларни ва (ёки) ходимга 
тўланиши лозим бўлган бошқа тўловларни 
тўлаш муддатини бузган тақдирда, уларни 
тўлов муддатидан кейинги кундан эътибо-
ран, то ҳақиқатда ҳисоб-китоб қилинган 
кунни ўз ичига олган муддатгача ҳар бир 
кечиктирилган кун учун Марказий банк-
нинг ўша вақтда амалда бўлган қайта мо-
лиялаштириш ставкасидан келиб чиққан 
ҳолда фоизлар (пулли компенсация) билан 
бирга тўлаши шарт. Ходимга тўланиши 
лозим бўлган пулли компенсация миқдори 
Марказий банкнинг қайта молиялаш став-
касининг ўн фоизи миқдорида белгила-
нади. Унинг миқдори жамоа шартномаси, 
ички ҳужжат ёки меҳнат шартномаси билан 
оширилиши мумкин.

Шу билан бирга, янги таҳрирдаги Конс-
титуциямизда фуқароларнинг меҳнат соҳа-
сидаги ҳуқуқ ва манфаатларини муносиб 
ҳимоя қилишга қаратилган янги нормалар 
киритилган. Жумладан, Бош қонунимиз-
нинг 42-моддасида ҳар ким муносиб меҳ-
нат қилиш, касб ва фаолият турини эркин 

танлаш, хавфсизлик ва гигиена талабларига 
жавоб берадиган қулай меҳнат шароитида 
ишлаш, меҳнати учун ҳеч қандай камси-
тишларсиз ҳамда меҳнатга ҳақ тўлашнинг 
белгиланган энг кам миқдоридан кам бўл-
маган тарзда адолатли ҳақ олиш, ишсиз-
ликдан қонунда белгиланган тартибда ҳи-
мояланиш ҳуқуқига эгалиги белгиланган. 
Мазкур норманинг Конституцияда белги-
ланиши фуқароларнинг иш ҳақи уларнинг 
меҳнатига лойиқ бўлиши билан бирга, 
муносиб турмуш кечиришини таъминлаш, 
пировардида эса аҳоли турмуш даражасини 
яхшилаш ҳамда мамлакатда ижтимоий адо-
лат тамойилларини таъминлашда муҳим 
аҳамиятга эга.

Шунингдек, янгиланган Меҳнат кодекси-
да ҳам ходимларнинг меҳнатига ҳақ тўлаш 
соҳасидаги камситишни тақиқлаш, тенг қий-
матли меҳнат учун эркаклар ва аёлларга тенг 
миқдорда ҳақ тўланишини таъминлаш, меҳ-
натга натура шаклида ҳақ тўланишини чек-
лаш, иш ҳақини тоифалаш тартиби ва муд-
датларига доир талабларни тартибга солиш, 
ходимнинг иш ҳақидан ушлаб қолиш миқ-
дорини чеклаш, ходимнинг ишлаб  топилган 

маблағни эркин тасарруф этишини чеклашни 
тақиқлаш, ходимларга иш ҳақи ўз вақтида тў-
ланишини таъминлаш каби асосий кафолат-
лар белгилаб қўйилди.

Қолаверса, конвенция тамойиллари Фуқа-
ролик кодекси, “Норматив-ҳуқуқий ҳужжат-
лар тўғрисида”ги, “Тўловга қобилиятсизлик 
тўғрисида”ги, “Валютани тартибга солиш 
тўғрисида”ги Ўзбекистон Республикаси қо-
нунига ўзгартиш ва қўшимчалар киритиш 
ҳақида”ги қонунларда ҳам ўз аксини топган.

Конвенцияда ваколатли ҳокимият органи 
ва иш берувчи билан бир қаторда, меҳнат-

кашлар ташкилотлари (касаба уюшмаси)
нинг қарор қабул қилишда ўзаро масла-

ҳатлашуви ҳамда ваколат ва мажбурият-
лари кўрсатиб ўтилган. Иш ҳақидан 
чегириб қолишлар, иш ҳақининг ҳар 
қандай хатланиши қонун ҳужжатла-
рида белгиланган тартибда ва чегара-
да амалга оширилиши мумкинлиги 
ҳам миллий қонунчилигимизда акси-
ни топган.

— Ўзбекистон томонидан кон-
венциянинг ратификация қилиниши 

орқали қандай масъулиятлар зиммага 
олиняпти?

— Конвенциянинг ратификация қилини-
ши келгусида миллий қонунчиликни янада 
такомиллаштириш, Халқаро меҳнат ташки-
лотининг ҳужжатларида белгиланган меҳнат 
ҳуқуқларини, жумладан, меҳнати учун му-
носиб иш ҳақини ўз вақтида олиш ҳуқуқини 
таъминлаш бўйича халқаро стандартларни 
самарали жорий этишга асос бўлади. Бу хал-
қаро ва минтақавий ташкилотлар билан му-
носабатларда Ўзбекистоннинг ижобий ими-
жини шакллантиришга хизмат қилади.

Шу боис, ушбу йўналишда қонунчили-
гимизда белгиланган вазифаларни ўз вақти-
да бажариш ҳар биримизнинг зиммамизга 
катта масъулият юклайди. Жумладан, биз, 
парламент вакилларининг вазифаси иш бе-
рувчиларнинг юқоридаги қонунларга сўзсиз 
риоя қилиши учун депутатлик ва парламент 
назорати институтларини кучайтиришдир. 
Бу борада тегишли давлат ва нодавлат таш-
килотлар, жойлардаги маҳаллий вакиллик 
органлари билан ҳамкорликда иш олиб 
бор япмиз. Мақсадимиз — инсон манфаати 
йўлида қабул қилинаётган муҳим ҳуқуқий 
ҳужжатларда ўз ифодасини топган эзгу мақ-
садларни тўла рўёбга чиқариш ва халқимиз 
фаровон турмуш кечириши учун қулай ша-
роит яратишдир. 

“Янги Ўзбекистон” мухбири
Баҳор ХИДИРОВА суҳбатлашди.

Бугун билан кечаги кунни 
фақатгина ҳаётнинг 
бир текис бўлмаган узоқ 
йўлини босиб ўтган ёши 
улуғлар таққослай олади. 
Улар тўплаган катта 
тажриба эса ёшларнинг 
давлат ва жамият 
фалсафасини теран англаб 
етиши учун муҳим асос 
бўлиб хизмат қилади.

биясига алоҳида эътибор қаратиш ҳал қилув-
чи кучга эга. Сабаби, эртанги кунимиз эгала-
ри, келажак ворислари улар. 

Президентимизнинг юқоридаги қарори 
эълон қилинганига ҳам бир йил бўлди. Бу 
борада қандай ишлар амалга оширилди, на-
тижалардан кўнглимиз тўқми?

Буни биргина Самарқанд вилояти мисо-
лида кўрсак. Ўтган йили бу ерда тажрибали, 
халқ орасида обрў-эътиборга эга 1300 дан ор-
тиқ нуронийга қарийб 13 мингга яқин муам-
моли ёш бириктирилган эди.

Натижада ёшларнинг беш ярим мингдан 
ортиғи ишга жойлаштирилди. Мингдан ор-
тиғи касбга йўналтирилди ва яна шунчаси 
профилактик рўйхатдан чиқарилди. Бир сўз 
билан айтганда, 10 мингдан ортиғи муаммоли 
ёшлар тоифасидан чиқди.

Бу йил эса 1600 дан ортиқ нуронийга 15 
мингга яқин ана шундай ёшлар бириктирилди.

— “Бир нуроний ўн ёшга масъул” тамо-
йилига мувофиқ, ёшлар ҳар бир маҳалладаги 
ҳаётий тажрибага эга, замонавий фикрлай-
диган, фаол нуронийларга бириктирилди, 
— дейди Тайлоқ туманидаги “Бувижонлар 
мактаби” раҳбари Ўғилой Йўлдошева. — 
Энди маҳалла раиси ва унинг ўринбосар-
лари, “Кексалар маслаҳати” гуруҳлари ва 
“Бувижонлар мактаби” кенгашлари аъзола-
ри мазкур тамойил асосида тарбияси оғир, 
маънавий кўмакка муҳтож, уюшмаган, ишсиз 
ёшларга бириктирилади ва натижада ёшларга 
оид мавжуд муаммолар бевосита маҳалла-
нинг ўзида бартараф этилади.

Тайлоқлик Шаҳзод Тўрақулов эндигина 
21 ёшни қаршилаган, моддий ва маънавий 
кўмакка муҳтож эди. Ўтган йили унга тала-
ба бўлиш бахти насиб қилди. Лекин шарт-
нома пулини тўлашнинг имкони йўқ. Ота-
нинг дурадгорлик ҳунари орқасидан кун 
ўтказаётган оила учун бу харажат оғирлик 
қилди. 

Маҳалладаги ҳар томонлама кўмакка 
муҳтож ана шундай йигит-қизлардан ўн 
нафари Муслима Исмоиловага бирикти-
рилди. Шу кундан бошлаб ёшлар назоратга 

олинди, улар билан суҳбатлашилди, ёрдам 
бериш йўллари изланди. Улардан бирининг 
университетга кирганию шартнома пулини 
тўлолмай, ўқиш фикридан воз кечаётгани 
Муслима опани ташвишга солди. У маҳал-
ла фаоллари билан ёш йигитни қўллаб-қув-
ватлашга келишиб олди. Ниҳоят, талаба-
нинг шартнома пули ҳомийлар кўмагида 
тўланди. Шаҳзод ўқийдиган бўлди. Муҳи-
ми, у ташлаб қўйилмайди, кейинги йиллар-
даги шартнома пули ҳам тўлаб борилиши 
белгиланди. 

— Юртимизда ёшларнинг интеллектуал 
ва ижодий салоҳиятини юксалтириш, исло-
ҳотларга дахлдорлигини оширишда ўрта ва 
катта авлод вакиллари намуна бўлиши бу-
гунги давр талаби, — дейди меҳнат фахрий-
си Муслима Исмоилова. — Энг муҳими, бу 
нуронийларимизга ижтимоий ҳаётда фаол 
иштирок этиш, тажрибаларини фойдали иш-
ларга йўналтириш ва одамлар учун керакли 
эканини ҳис этиш имконини беради. Қола-
верса, ёшлар урф-одатларимизни эъзозлаш, 
қадр-қимматимизни асраб-авайлашни ўрга-

ниши бугунги глобаллашув даврида биз учун 
ўта муҳим. Бу йигит-қизларни фарзандла-
рим, набираларим қаторида кўраман. Бизга 
бириктирилган ёшларнинг барчаси муам-
моли. Кимдир ҳуқуқий маслаҳатга муҳтож, 
яна бирининг бандлигини таъминлаш керак 
ва ҳоказо. Шунинг учун улар билан ишлаш 
кишидан катта ҳаётий тажриба ва масъулият 
талаб этади.

Нуронийларга бириктирилган ёшлар ҳаё-
тида ўзгаришлар кузатиляпти, муаммоси ҳал 
этилиб, ҳаёти изга тушяпти. Бу ташаббус-
нинг нақадар ҳаётий зарурат экани бугун ўз 
исботини топди. 

— Ҳозир талабаман, ёшлигимдан дурад-
горлик билан шуғулланиб келаман, — дейди 
Шаҳзод Тўрақулов. — Муслима бувижони-
миз орқали ўқишимни давом эттиряпман, 
мактабга ишга кирдим. Унинг маслаҳати ва 
кўмаги билан болаларга ҳунармандлик кас-
бини ўргатяпман. Ҳозир ўқувчиларим 10 дан 
ортиқ турдаги ҳунармандлик маҳсулотлари-
ни ясаш сир-асрорларини ўрганиб олди.

Бир сўз билан айтганда, юртимизда бош-
ланган бу хайрли ташаббус ёш авлодни ватан-
парварлик, миллий қадриятларимизга ҳурмат 
руҳида, билимли, салоҳиятли, касб-ҳунарли 
қилиб тарбиялаш, жойлардаги ижтимоий-
маънавий муҳит барқарорлигини таъминлаш 
борасидаги ишларни янада яхшилашга хиз-
мат қилмоқда.

Лутфулла СУВОНОВ,
“Янги Ўзбекистон” мухбири

“

”

Ходимларга ойлик 
иш ҳақи 16 кундан 

кўп бўлмаган танаффус билан 
икки қисмга бўлинган ҳолда 

(бўнакда ва қолган қисми 
миқдорида) тўланади. 

Иш ҳақи тўланадиган кун дам 
олиш кунига ёки ишланмайдиган 

байрам кунига тўғри келиб 
қолса, иш ҳақи ушбу 

кунлар арафасида 
берилади. 



ЖАРАЁН4 Аср муаммоси етиб бормаган ҳудуднинг ўзи қолмади.  Мутахассислар Арктиканинг 
Ер юзида салқинликни сақлаб туришдаги муҳим ролини аллақачон  

тадқиқотларида қайд этган. Афсуски, ўрганишлар бу қитъа бошқа минтақаларга қараганда 
икки баробар тез исиб кетаётганини тасдиқламоқда.

2024 йил 14 март, 53-сон

Бошланиши 1-бетда

Янгича ёндашувлар

Давлатимиз раҳбарининг 2020 йил 19 
февралдаги “Лимончилик тармоғини янада 
ривожлантиришга доир қўшимча чора-тад-
бирлар тўғрисида”ги қарори эса тармоқни 
ҳуқуқий ва молиявий жиҳатдан қўллаб-қув-
ватлашда муҳим асос бўлди.

Халқимиз тадбиркорлик, ҳар ишнинг уд-
дасидан чиқадиган иқтидорга эга. Табиат 
ўзгаришларига тезкор ечим топиш ва қийин 
вазиятлардан мақбул йўл билан чиқиш ҳади-
сини олган. Фақат уларга озгина қўллаб-қув-
ватлов ва рағбат бўлса бас.

Бу ислоҳотлардан асосий мақсад одамлар 
даромадини, бозорларимиз, дастурхонимиз 
тўкинлигини оширишдир. Токи ишлаганлар 
меҳнатининг роҳатини кўрсин, халқимиз бой 
бўлсин.

Тошкент вилоятининг 200 мингга яқин 
аҳоли яшайдиган Янгийўл тумани Марказ 
маҳалласидаги деҳқон хўжаликларида цит-
рус мевалар етиштириш йўлга қўйилган. 
Неъматжон Бобожонов лимончилик билан 
шуғулланади. 60 сотихли иссиқхонасида 
лимоннинг “Мейр” нави экилган. Унинг 
айтишича, йилига 18 тонна ҳосил етишти-
ради. Маҳсулотлар келишув асосида қайта 

2019 йил 4 октябрда Президентнинг 
“2019-2030 йиллар даврида Ўзбекистон Рес-
публикасининг “яшил” иқтисодиётга ўтиш 
стратегиясини тасдиқлаш тўғрисида”ги қа-
рори қабул қилинди. Унда  сув ва қишлоқ 
хўжалиги секторларида иқлим ўзгаришига 
мослашиш бўйича амалга ошириладиган тад-
бирлар белгиланган.

Келинг, дастлаб мавзу муқаддимасига 
қайтсак. Хўш, глобал исиш қачон бошлан-
ган?  

БМТ мутахассислари фикрига кўра, иқ-
лим ўзгаришлари жараёнлари илгари ҳам 
бўлган. Бироқ одамлар қазилма ёнилғилари-
дан фаол фойдаланишни бошлагач (тахми-
нан 1800 йиллардан), глобал исиш сезиларли 
даражада кучая борди. Гап шундаки, кўмир, 
нефть ва газ кабиларни ҳаддан зиёд кўп ёқиш 
атмосферага жуда катта миқдорда чиқинди 
газ кўтарилишига сабаб  бўлади. Ҳозир сай-
ёрамиз атмосферасига чиқарилаётган бутун 
иссиқхона ташланма газининг жами 75 фоизи 
ва карбонат ангидриднинг деярли 90 фоизи 
қазилма ёнилғилардан фойдаланиш оқибати-
да пайдо бўляпти. 

Бу ташланмалар ҳавони ифлослантириб-
гина қолмай, сайёрамизни қоплаб, қуёшдан 
келаётган ва ердан кўтарилаётган иссиқлик-
ни узоқ муддат атмосферада тутиб, шу та-
риқа гўё сунъий иссиқхона ҳосил қиляпти. 
Ҳавонинг бу тарзда исиб кетиши табиатдаги 
мувозанат бузилишига олиб келди. Соддароқ 
айтганда, йил фаслларига хос ҳарорат меъёр-
лари сезиларли даражада ўзгариб кетди. Бу-
лар инсоният, умуман, тириклик олами учун 
кўплаб хавф туғдиради. 

Рустам БОЙТЎРА, 
журналист

Иқлим ўзгариши сабаби биргина қазилма 
ёнилғиларидан жадал ва кўп фойдаланишдан 
иборат эмас. Электр энергияси ишлаб чиқа-
риш, саноат ва кундалик истеъмол маҳсулот-
лари тайёрлаш,  миллионлаб гектар ўрмон-
ларни кесиш, ҳар куни сон-саноқсиз ер усти 
ва ҳаво транспорти воситаларидан фойдала-
ниш жараёнларида ҳам жуда катта миқдорда 
газ чиқиндилари чиқарилади. 

Ҳарорат кўтарилиши вақт ўтган сари қор-
ёмғир, туман, шамол, бўрон, момақалдироқ 
каби табиат ҳодисалари балансини ҳам бузиб 
юборган.  Қурғоқчилик, сув танқислиги, қиш-
лоқ хўжалиги маҳсулотлари ҳосилдорлиги 
пасайиб, сув тошқинлари, юқумли касаллик-
лар кўпайиши, яйловлар майдони ва чорва 
моллари сони қисқариб кетиши, флора ва 
фауна турлари йўқолиб бораётганини глобал 
исишнинг оқибатлари қаторида санаб ўтиш 
жоиз.   

Иссиқхона газлари концентрацияси оши-
ши билан бутун заминимизда йиллик ҳаво ҳа-
рорати ўртача кўп йиллик иқлимий меъёрдан 
1,2 даража юқорилади. 

Сўнгги ўн йиллик бутун дунё тарихида 
энг иссиқ бўлди, дея тасдиқламоқда тадқи-
қотчилар. Қуруқликнинг барча ҳудудларида 
иссиқ ва кучли жазирама кунлар кузатилди, 
шу билан боғлиқ касалликлар  кўпайишига 
олиб келмоқда. Ҳаво ҳарорати кескин ошган 
минтақаларда ёнғинлар осон ҳамда кўп юзага 
келаётир. 

Аср муаммоси етиб бормаган ҳудуднинг 
ўзи қолмади.  Мутахассислар Арктиканинг 
Ер юзида салқинликни сақлаб туришдаги му-
ҳим ролини аллақачон тадқиқотларида қайд 
этган. Афсуски, ўрганишлар бу қитъа бошқа 

минтақаларга қараганда икки баробар тез 
исиб кетаётганини тасдиқламоқда.  Биз аба-
дий деб баҳолаган муз қатламлари “мангу-
лик” мақомини йўқотиб бораётир. Ҳатто бир 
неча юз метр қалинликдаги муз қатламлари 
эриб, океанлар суви кўтарилишига олиб ке-
лаётгани ҳам ҳақиқат. 

Глобал исиш жараёнида Арктика муз-
ликларидан ташқари океанлар ҳам иссиқ-
ликнинг катта қисмини, атмосферадан 
карбонат ангидрид газини ютиб олади. 
Охирги йигирма йилда океан суви ҳам 
горизонтал, ҳам вертикал равишда исиб 
кетгани аниқланган. Бу эса океан суви 
кўпайиб, қирғоқ бўйларида ва оролларда 
яшаётган одамлар ҳаётини (дунё аҳолиси-
нинг 40 фоизи) хавф остига қўяди. Иссиқ-
ликни қайтаришда ўзига хос қалқон бўл-
ган муз қатламларининг эриб кетаётгани 
эса бир-бирига боғлиқ қатор муаммолар-
ни келтириб чиқаряпти.  

Иқлим ўзгариши қишлоқ хўжалиги экинла-
ри ва чорва моллари камайиб кетиши ёки маҳ-
сулдорлиги пасайишига олиб келаётгани хал-
қаро тадқиқотларда ўз аксини топмоқда. Океан 
суви шўрланиши ортиб бориши натижасида 
денгиз ресурслари ҳам хавф остида қолган.   

Иқлим ўзгариши, аввало, одамлар са-
ломатлиги учун энг катта хавф. Жумладан, 
ҳавонинг ифлосланиши, касалликлар тарқа-
лиши, экстремал табиат ҳодисалари тез-тез 
юзага келиши, муайян ҳудудда яшаш ўта қи-
йинлашгани сабабли бошқа ҳудудга кўчишга 
мажбур бўлиш, психикага босим тушиши, 
озиқ-овқат экинларини ўстириш имкони бўл-
маган ёки етарли миқдорда озиқ-овқат билан 
таъминлай олмаган жойларда очлик ва тўйиб 
овқат ея олмаслик муаммолари келиб чиқаёт-
гани манбаларда қайд этиляпти. 

Экологик муаммолар туфайли йили-
га 13 миллион одам ҳаётдан кўз юммоқда. 
Кўтарилган муаммо — иқлим ўзгариши ва 
 экстремал табиат ҳодисалари билан боғлиқ 
ўлим сони кўпайиб, соғлиқни сақлаш тизими 
иши мураккаблашиб бораётир. Занжирдек 
боғланиб кетган бу жараёнлар тафсилотини 
узоқ давом эттириш мумкин.    

Қандай чоралар 
кўриляпти?

Юртимизда иқлим ўзгаришга қарши 
амалга оширилаётган чора-тадбирлар хусу-
сида сўз юритишдан олдин мавзуга Марка-
зий Осиё минтақаси  нуқтаи назаридан кўз 
ташлаш мақсадга мувофиқ. Чунки мавзунинг 
мазмун-моҳияти, кўлами  шуни талаб қилади. 

Минтақадаги мамлакатлар географик жи-
ҳатдан ёнма-ён жойлашгани сабабли умумий 
сув ресурслари ва ундан оқилона фойдала-
ниш, уларни ҳамкорликда бошқариш  каби 

жиҳатлар ҳам бор. Қолаверса, Ўзбекистон 
билан бирга минтақадаги бошқа давлатлар 
ҳам иқлим ўзгаришига боғлиқ таҳдидларга 
қарши курашиш ва тегишли чора-тадбирлар-
ни қабул қилиш мақсадида Париж битимини 
ратификация қилган. 

Экспертлар прогнозига кўра, мавжуд во-
қелик ўзгармаса ҳамда Париж битимига аъ-
золар томонидан ўз вақтида тегишли чоралар 
кўрилмаса, 2100 йилга келиб, Ер юзидаги 
глобал исиш ўртача 3,2 °С.ни ташкил қилади. 
Бу Ер шарининг катта қисмида экотизим из-
дан чиқишини англатади. 

Ер юзидаги глобал исишни 1,5°С.да уш-
лаб туриш атмосферага чиқариладиган таш-
ланмаларни 2030 йилгача 43 фоиз ва 2050 
йилгача 84 фоиз камайтиришни кўзда тутади. 
Фақат ушбу мақсадга эришишгина сайёра-
мизни “соғлом” ҳолда сақлаб қолишга имкон 
яратади. Иқлим ўзгариши дунё мамлакатла-
ридан яқин ҳамкорликни талаб қилмоқда.

Марказий Осиё давлатлари раҳбарлари 
томонидан иқлим ўзгариши масалалари бў-
йича халқаро ва минтақавий ташкилотлар-
да илгари сурилаётган ташаббуслар муҳим 
аҳамият касб этмоқда. Хусусан, Ўзбекистон 
Президенти 2022 йил 16 сентябрь куни Шан-
хай ҳамкорлик ташкилотининг Самарқанд 
шаҳрида бўлиб ўтган саммитида ташкилот 
доирасида Иқлим масалалари бўйича кенгаш 
тузишни таклиф қилди. 

“Яшил макон”  — 
бир йиллик тадбир эмас

Мамлакатимизда иқлим ўзгаришини юм-
шатиш ва унга мослашиш мақсадида ама-
лий саъй-ҳаракатлар бошланган. Жумладан, 
маиший чиқиндиларни қайта ишлаш дара-
жасини 65 фоиз ошириш, шаҳарларда “яшил 
ҳудуд”ларни 30 фоиз кўпайтириш, 2030 йил-
гача иссиқхона газлари чиқарилишини 30 
фоиз камайтириш, суғориш учун сув тежов-
чи технологиялар қўлланиладиган майдон-
ларни 1 миллион гектарга етказиш юзасидан 
чора-тадбирлар кўрилмоқда.  

2023 йил 23 ноябрда Президентнинг 
“Республикада яшиллик даражасини яна-
да ошириш, “Яшил макон” умуммиллий 
лойиҳасини изчил амалга ошириш орқали 
экологик барқарорликни таъминлаш чора-
тадбирлари тўғрисида”ги фармони имзо-
ланди. Унда Ўзбекистонда “Яшил макон” 
умуммиллий лойиҳасини янада оммалаш-
тириш, экология соҳасида давлат бошқа-
руви тизимини такомиллаштириш ва илғор 
технологияларни кенг жорий этиш ҳамда 
“Ўзбекистон — 2030” стратегиясидаги ва-
зифалар ижросини таъминлаш мақсадида 
қатор муҳим вазифалар белгилаб берилди. 

Стратегиянинг асосий ғояларидан бири ҳам 
аҳоли учун қулай экологик шароитларни 
яратишдан иборат.  

Иқлим ўзгариши чегара билмайди. Афсус-
ки, Орол денгизининг қуриши Ўзбекистонда 
экологик оқибатларни янада чуқурлаштирди. 
Мавсумий  қурғоқчилик, сув танқислиги тен-
денцияси кузатилмоқда. Бу салбий таъсир 
оқибатларини юмшатиш, экологик тизимлар-
ни ҳимоя қилиш ва тиклаш, яшил майдон-
ларни кенгайтириш борасида “Яшил макон” 
умуммиллий лойиҳаси амалга оширилаётга-
ни муҳим қадам бўлди.

“Яшил макон” ва “Долзарб 40 кунлик” 
тадбирлари доирасида баҳор ва куз мавсум-
ларида барча ҳудудларда дарахт ва бута кў-
чатлари экиб келинмоқда.  Жараёнда айрим 
камчиликларга йўл қўйилгани ҳам кўзга таш-
ланди. Мутасаддилар олдига ишни тизимли 
олиб бориш, сохта рақамлардан ҳоли реал 
натижаларга эришиш вазифаси юкланмоқда. 
Шуларни инобатга олган ҳолда, ҳудудлар ке-
симида “Яшил йиллик” умуммиллий тадбири 
доирасида кўчат экиш бўйича “Йўл харитала-
ри” ишлаб чиқилган.

Давлатимиз раҳбари таъкидлаганидек, 
“Яшил макон” умуммиллий лойиҳаси бир 
йиллик тадбир эмас”. Мазкур лойиҳа доира-
сида “яшил белбоғ”, “яшил боғ”, “яшил жа-
моат парклари”, “яшил қалқон”, “яшил қоп-
ламалар” — ҳимоя ўрмонзорларини ҳамда 
иҳота дарахтзорлар барпо этиш бўйича улкан 
режалар амалга оширилмоқда. Бу саъй-ҳа-
ракатлар натижаси бир-икки мавсумда кўзга 
ташланмайди, албатта. Айтайлик, том маъ-
нода микроиқлим ярата оладиган парк, хиё-
бонда дарахтлар камида 25-30 йиллик бўли-
ши керак. Шу маънода, 30-40 йиллик дарахт 
кўз очиб-юмгунча фурсатда кесиб ташланса 
ва унинг ўрнига экилган кўчат шу даражага 
етиш учун қанча меҳнат ва вақт кетишини 
тасаввур қилиш қийин эмас. Шунда ҳам ўша 
кўчатлар қаддини тиклаб олгунча парвариш-
ланса, ҳимоя қилинса, албатта. 

Мақола аввалида глобал иқлим ўзгари-
шининг асосий сабабларидан бири инсон 
фаолияти эканини айтиб ўтган эдик. Бугун 
“Атомни ижод этиб, Даҳшат бало бун ёд этиб, 
Оқибатни ёд этиб, Ҳайрон ўзинг, ҳайрон 
ўзинг”, дея таърифланган инсон фаолияти 
энди ҳар қандай талаб-эҳтиёжларни қонди-
ришда келажакни ўйлаб иш тутишга мажбур 
этмоқда. Чунки машҳур нисбийлик назария-
сига кўра, фазо ва материяга вақтнинг ало-
қаси йўқ. Яъни бутун дунё учун келажак ҳам 
аслида, бугуннинг манзарасидан бошланиб 
бўлди. Табиатни асраш, дарахт экиш, сувни 
тежаш энди биргина эзгу ва савоб иш, анъана 
ва қадриятгина эмас. У инсониятнинг кела-
жагини, ҳатто бугунини ҳам асраб қолиш-
нинг муҳим шартига айланган.   

даромад ³ам шунга яраша

Кейинги йилларда юртимизда ўз тажрибасига эга лимончилик 
мактаби шаклланди. Бугунги кунда мазкур тармоқни янада 
ривожлантиришга алоҳида эътибор қаратилмоқда. Кўплаб 
истиқболли лойиҳалар йўлга қўйилиб, ҳудудларда комплекс 
равишда лимонзорлар барпо этиляпти. Мазкур цитрус мевани 
етиштириш, энергиятежамкор замонавий иссиқхоналар барпо 
этиш борасидаги ишлар тизимли ташкил этилмоқда. 

ишловчи корхоналарга топширилади. Ҳозир 
хўжаликда оиланинг 6 аъзоси бандлиги таъ-
минланган.  

— Томорқадан фойдаланишни бил-
сангиз, даромадингиз ҳам ошиб бораве-
ради, — дейди Н.Бобожонов. — Охирги 
йиллар чорвачиликни ҳам ривожлантир-
дик. Ҳозир гўшт учун 130 бош қорамол 
ва 250 бош қўй боқяпмиз.  

Неъматжон ака туманда цитрус мева 
етиштиришни тажриба тариқасида бошлага-
нига 15 йилдан ошди. Юртимизнинг жанубий 
ҳудудларига нисбатан салқин ҳисобланган 
Тошкент вилояти ерларида иссиқхона ташкил 
этиб, юқори ҳосил олишнинг ўзи бўлмайди, 
албатта. Ўз маблағи ҳисобидан 60 сотих ис-
сиқхона қурган оиланинг лимон кўчатлари 
бугун тўлиқ ҳосилга кирди. Пишиб етилган 
маҳсулот пешма-пеш бозорларга чиқарил-
моқда. 

— Ишни 10 сотих иссиқхона қуриш би-
лан бошлаганман, — дейди Н.Бобожонов. 
— Қарасам ҳосил ҳам, даромад ҳам яхши 
бўлди. Шундан кейин иссиқхонани 20 сотих 
қилиб кенгайтирдик ва орасига мандарин кў-
чатларини ўтқаздик. Кўчатлар тўрт йиллик 

бўлгандан кейин иссиқхонани 60 сотихга 
етказдик. Ҳозир янада кенгайтиришни ният 
қилиб турибмиз. Бир тупдан 50-60 килогача 
ҳосил оляпмиз. Шунингдек, қатор ораларига 
сабзавот ҳам экканмиз. Иссиқхонамиз кўмир 
билан иситилади. Томчилатиб суғориш тизи-
ми ўрнатилган. Ҳозир меваларимиз бозорга 
чиқишга тайёр.

Излаган имкон, изламаган баҳона топади, 
деган нақл бор. Ҳаракат қилган одам барака 
топяпти. Н.Бобожонов цитрус мевалар етиш-
тиришда ўзига хос янгилик яратди. Лимон ва 
мандарин кўчатларини бир қаторга жойлади. 
Бугун иссиқхонадаги кўчатларнинг учдан 
бири мандарин. Тадбиркорнинг таъкидла-
шича, бундай жойлаштириш ҳосилдорликни 
оширишда муҳим аҳамиятга эга. Чунки ли-
мон ва мандарин дарахтлари ёнма-ён экилса, 
чанглатиш жараёни яхшиланади. Ушбу таж-
риба туфайли ҳосилдорлик 20 фоиз ошди. 
Ҳисоб-китобларга қараганда, бу йил деҳқон 
хўжалиги 60 сотих иссиқхонадан 20 тонна 
ҳосил кўтаради. Яъни 17 тонна лимон, 3 тон-
на мандарин териб олиниши чамаланган.  

БИР МАҲАЛЛА — 
БИР МАҲСУЛОТ

Тошкент вилояти қишлоқ хўжалиги тар-
моқларида 204,8 минг аҳолининг доимий ва 
мавсумий бандлиги таъминланган. Хусусан, 
Янгийўл туманида арзон, сифатли мева-саб-
завот етиштириш ва ички бозорни таъмин-
лаш борасида томорқа хўжаликларининг ўзи-
га хос тажрибаси бор.

Биргина ўтган йилда ҳудудда оилавий 
тадбиркорликни ривожлантириш дастури 
доирасида 116 хонадонга 3,13 миллиард сўм-
лик иссиқхона, 301 та оилага 5 миллиард 
сўмдан зиёд қишлоқ хўжалиги техникаси ва 
асбоб-ускуналари берилди. Бу имкониятдан 
унумли фойдаланаётганлар кўп. Эътиборли-
си, томорқачиликда энг намунали ишларни 
амалга ошираётган, барчага ўрнак бўлаётган 
оилалар тажрибаси оммалаштирилмоқда.

Бунда “Бир маҳалла — бир маҳсулот” та-
мойили оилавий тадбиркорликни ривожлан-
тиришда муҳим аҳамиятга эга. Ҳудуддаги 
Ниёзбоши маҳалласида яшовчи Малоҳат Рў-
зибоева вилоятдаги энг илғор аёллар сафида. 
У ўттиз йилдан буён 9 сотихли иссиқхонаси-
да кўкпиёз етиштириш билан шуғулланади.  

— Маҳалламиз сабзавот, хусусан, пиёз 
етиштиришга ихтисослашган, — дейди Ма-
лоҳат опа. — Бунинг ҳам ўзига яраша қи-
йинчилиги бор. Йилига 80 миллион  сўмдан 

зиёд даромад оламиз. Етиштирилган маҳсу-
лот ички бозордан ташқари қўшни давлат-
ларга ҳам юборилади. Бунинг учун мавсум-
да 25 аёлни иш билан банд қилганмиз. Шу 
кунларда ҳам иссиқхонамизда иш қизғин. 
Айни ҳосил етилган палла. 

Қирсадоқ маҳалласи аҳли ҳам вилоят деҳ-
қон бозорлари ва пойтахт савдо дўконларига 
сифатли қишлоқ хўжалиги маҳсулотлари ет-
казиб беради. 

— Томорқамиздаги 8 сотих ерда 10 тур-
га яқин сабзавот ва кўкат кўчатлари етиш-
тирамиз, — дейди қирсадоқлик Зулфиқор 
Каримов. — Бу иш билан 20 йилдан буён 
шуғулланаман. Булғори қалампири, бодринг, 
саримсоқпиёз ҳам экамиз. Сабзавот кўчатла-
рини эса ҳудудимиздан ташқари бошқа ту-
манлардаги деҳқонларнинг талаблари бўйича 
ҳам етказиб берамиз. Йил давомида 30-40 
миллион сўмгача даромад олиш имконияти-
миз бор.  

Туманда бу каби сабзавот маҳсулотларини 
етиштирувчилар “Томорқа хизмати” МЧЖ-
лар ҳамда йирик экспортёр корхоналарга 
бириктирилган. Янгийўл тумани ҳокимлиги 
томонидан маҳаллалар ўсиш нуқталари ва 
ривожланиш имкониятларидан келиб чиқиб, 
уларни ҳар томонлама қўллаб-қувватлаш 
 чоралари кўрилмоқда.

“ҲАР БИР ОИЛА — 
ТАДБИРКОР” ДАСТУРИ 

САМАРАСИ
Дархон маҳалласида 399 хонадон бор, 

уларнинг барчаси томорқа ер майдонларига 
эга. Аҳоли даромадини ошириш мақсади-
да “Бир маҳалла — бир маҳсулот” тамойили 
асосида 50 хонадонда тувакда хона гуллари 
етиштириш йўлга қўйилди. Уларга ҳоким ёр-
дамчиларининг тавсияси асосида имтиёзли 
кредитлар ажратилди ва иссиқхоналар қуриб 
берилди. Мазкур лойиҳа учун Тошкент вилоя-
ти бюджетидан 1,5 миллиард сўм сарфланди.

Айни пайтда маҳаллада жами 218 та ис-
сиқхона бор, шундан гулчилик соҳаси билан 
шуғулланаётганлар сони 158 тани ташкил 
этмоқда. 

— “Ҳар бир оила — тадбиркор” дастури 
доирасида маҳаллада замонавий иссиқхо-
налар қуриш йўли билан аҳоли бандлиги 
таъминланди, қолаверса, ички бозорга та-
лаб юқори маҳсулотларни етиштириб бер-
япмиз, — дейди Дархон маҳалласидаги 
ҳоким ёрдамчиси Ҳасанхўжа Рашидов. — 
Иссиқхона қуриб берилган оилаларни со-
лиқ органларидан тегишли тартибда рўй-
хатдан ўтказдик. Энди уларга иш стажи 
ёзилмоқда. Бу эса, ўз навбатида, пенсияга 
чиқиш, солиқ имтиёзларидан фойдаланиш-
да қўл келади. Яна бир муҳим жиҳат: оила-
ларнинг яхши даромад олаётганини кўрган 
аксарият маҳалладошларнинг ҳам бу соҳага 
қизиқиши ошмоқда.  

Бир сўз билан айтганда, соҳадаги кенг кў-
ламли ислоҳотлар инсонлар ҳаёти, дунёқара-
ши ҳамда турмуш тарзини ўзгартирмоқда.

Лутфулла ХАЙРУЛЛАЕВ,
журналист

ОНА ЗАМИН “ИСИТМАСИ”
Унинг давоси қайда?   

60 сотих исси¿хонадан 20 ТОННА МА²СУЛОТ 

5МЕЗОН
Барчамиз учун Ватан остонамиздан, маҳалламиздан бошланади. 

Ҳаммамизнинг ўз маҳалламиз бор. Биз шу маҳаллада яшаймиз, шу маҳалла 
одамларининг яхши-ёмон кунидан баҳоли қудрат хабардор бўламиз. 

МУЛО²АЗА

Назарий ва касбий билимлардан унумли 
фойдаланиш кўникмаси, шахсий ташаббус-
корлик, ижодкорлик, мустақиллик педагог 
фаолиятининг кундалик ўлчовидир. Замона-
вий кадр узлуксиз таълим олиш, ўз устида 
ишлаш, ўз-ўзини такомиллаштириш каби 
қобилиятларга эга бўлиши лозим. Бу борада 

Унинг ягона чораси шу ерда доимий яшовчи 
аҳолининг розилигини олиш ва бирор кўп қа-
ватли уй атрофига кўчма дўконини ўрнатиб 
олиш эди. Лекин бунга одамлар рози бўларми-
кан? Деразасининг остида кечаю кундуз шов-
қин бўлишига ким кўнаркан? Бу шундоқ ҳам 
қонунан мумкин бўлмаган ишлиги равшан-ку! 
Менга воқеалар ривожи қизиқ туюлди.

“Тадбиркор” ишни энг аввал уйма-уй 
юриб, ҳар хил ваъдалар бериб, аҳолининг 
розилик имзосини йиғишдан бошлади. Ишо-
насизми, қандай ваъдалар билан кўндирга-
нидан бехабарман, “тадбиркор” мингга яқин 
розилик имзоси йиға олди. Яъни шунча одам 
шундоққина деразасининг остида кечаю кун-
дуз ишлайдиган дўкон қурилишига розилик 
берди. Лекин бир неча жонкуяр нуронийнинг 
жиддий қаршилиги билан у барибир маҳалла 
ичида кўчма конструкцияли дўконини жой-
лаштира олмади ва бошқа жойга кўчириб кет-
ди. Мени қизиқтиргани эса бунга қарши бўл-
ганларнинг орасида бирорта ҳам ёш йўқ эди. 

Наҳотки, янги авлоддаги хайрихоҳлик 
ҳисси кекса авлодга нисбатан кўтарилиш ўр-
нига сусайиб кетган бўлса? Балки менинг ўз 
маҳаллам мисолида умумий хулоса чиқари-
шим хатодир, шунинг учун сиз-да ўз маҳал-
ла ёки қишлоғингизда шу мезонлар асосида 
таҳлил ўтказишингизни ҳамда хулосаларни 
таққослаб кўришингизни илтимос қилган 
бўлардим.

Мен эса хонадонининг тинчлигига бефарқ 
бўлган ёшларнинг Ватан тинчлигига хайри-
хоҳ бўлишига сўроқ назари билан қарайман. 
Сабаби, азалдан ота-боболар Ватанни овулу 
маҳалладан бошланади, деб ҳисоблаган. Биз 
учун Ватан — шу ер. Ҳаммамиз ўз мамла-
катимизнинг маълум қисмидагина яшаймиз, 
ишлаймиз, халқ олдидаги хизматимизни 
ўтаймиз ҳамда ҳаётимиз ҳам бевосита шу 
макон билан боғлиқ. Тажриба тариқасида 
маҳалламиз одамлари орасида “Мамлакати-
миздаги ҳамма вилоятга борганмисиз?” деган 
кичик сўровнома ўтказдим. Натижа шуки, ўн 
чоғлиқ кишининг атиги икки нафаригина 
деярли барча вилоятга борган экан , иккаласи 
ҳам касб тақозоси туфайли.

Аён бўлганидек, Ватан тушунчаси катта 
сарҳадларни ичига олувчи ҳудуд мазмунини 
англатса-да, ватанпарварлигимиз атрофи-
миздаги маълум ҳудуддагина намоён бўлади. 
Кўпчилигимиз эса аллақачон уни тадбир-
боп тушунчага айлантириб, асл моҳиятидан 
узоқлашиб кетганимиздан дил хира. Бугун 
ватанпарварлик туйғуси ҳар қачонгидан ҳам 
зарурат экан, уни аслига қайтариш учун ҳа-
ракат қилиш замон талабига айланди. Бунинг 
учун эса хос манзил сифатида маҳалладан-да 
яхшироқ жой бўлмаса керак.

Давлатимиз раҳбари жорий йил 12 январь 
куни Хавфсизлик кенгашининг кенгайтирил-
ган йиғилишида “Бугунги кунда ҳар бири-
миз амалда Ватан ҳимоячиси бўлишимиз, 
ёшларимизни ҳам шу руҳда камол топти-
ришимиз зарур”, дея таъкидлади. Ватанпар-

деган тушунча онгимда шундай муҳрланиб 
қолган.

Ўйлаб қоламан, бугун ҳам фарзандларига 
шундай насиҳат қиладиган, Ватанга меҳр-
муҳаббат билан фарзанд тарбиялайдиган 
оталаримиз кўпчиликми? Тил ўргатиб, ҳу-
нарга ўқитиб, пул топмоққа шайлаб, Ватанни 
севишни ўргатмоқни ёдидан чиқариб қўйиш-
маяптими?

Фахрий  ўқитувчи Раъно бувининг ҳикоя-
си янада қизиқ.

— Эндигина университетга кирган йил-
ларим отамнинг яқин ўртоғининг ўғлидан 
совчи келди. Онамнинг қистови ва мақтови 
билан учрашувга чиқишга рози бўлдим, — 
дейди Раъно буви. — Йигит хушмуомала, 
ширинсухан экани шундоқ кўриниб турарди. 
Лекин менга унинг кўпроқ дунёқараши му-
ҳим эди. Ундан келгусидаги режалари ҳақида 
сўрадим. У эса бу ерларда қолиш нияти йўқ-
лиги, имкон топилса, бугуноқ Ватанни тарк 
этишга, ўша ерларда бир умр қолиб яшашга 
тайёрлигини айтди. Шу-шу, уйга бордиму 
онамга узил-кесил рад жавоби беришини 
тайинладим. Сабаби, ўша пайтлардаёқ яхши 
шароитга учиб, туғилиб ўсган маконини таш-
лаб кетишга тайёр йигитни турмуш ўртоқ 
сиймосида кўра олмаганман. Кейинчалик 
эшитдим, у барибир хорижга кетибди.

Деярли барча суҳбатларимдан битта ху-
лоса чиқаверади — Ватанни сева олмаган 
одам ҳеч нарсани чин дилдан сева олмас 
экан. Бироқ ватанпарварлик шундай фази-
латки, қанийди уни мактабдаги битта фан 
ёки алоҳида таълим даргоҳи орқали барчага 
бирдек юқтириб бўлса! Йўқ-йўқ, ватанпар-
варлик инсон умри давомида орттирадиган 
бойлик, ширин дарддир. У илғор мамлакат-
лар сафида юрти номини кўрса, қувонади-
ган шодлик, бирор ватандоши мағлуб бўлса, 
қўшилиб ўксийдиган муштипарликдир. Қа-
нийди, бу жаҳон майдонида ҳаммамиз бир 
хил шодумон, бир хил муштипар бўлолсак. 
Томирларимизда оқаётган қон Жайҳуну 
Сайхун сувлари эканини бирдек англасак. 
Тўрт фаслини телбаларча севиб, “ўзимиз-
ники” деган тасаввур ила капалагига ҳам 
озор бермасак, дарахтларини кесмасак, ол-
тин тупроғини қоғозга алиштирмасак, унинг 
номини топтаганни тилини суғуриб олгудек 
шаштимиз оловланиб турса. Қанийди, Ватан 
ҳимояси фақат қўлда қурол билан чегара-
ларни қўриқлаш эмас, унинг шаъни ва но-
мини ҳам қўриш эканини ҳаммамиз бирдек 
тушунсак. Биздан зўри, биздан ватанпарва-
ри бўлармиди?!

Сўзимни эса яна ўша мактаб дарсликлари-
да ўқиганим — такрори йўқ гўзал мисралар 
билан якунлашга рухсат бергайсиз:

Ватан — она сўзи нақадар лазиз,
Сенсан ҳар нарсадан мўътабар, азиз,
Ҳурматингни сақлар ҳар бир ўғил-қиз,
Муқаддас, мўътабар, улуғ Ватаним,
Ўлсам айрилмасман қучоқларингдан…

Ислоҳотлар — амалда

ПЕДАГОГ КАДРЛАР МАЛАКАСИНИ 
ОШИРИШ НИМА УЧУН МУ²ИМ?

Жаҳонда таълим сифатига қўйилаётган талаблар ХХI аср 
педагогикасининг янги парадигмаларини рақамли таълим 
трансформацияси асосида такомиллаштириш заруратини 
келтириб чиқарди.

педагогларнинг тизимли малака ошириши 
муҳимдир. Германияда weiterbildungspass 
(узлуксиз таълим паспорти) ва ernkultur 
kompetenzentwicklung (компетенцияларни 
ривожлантиришда таълим маданияти) жорий 
қилинган, Россияда “LifelongLearning” (ҳаёт 
давомида ўрганиш) принциплари малака 
ошириш курсларининг қўшимча ва тўлдирув-
чи таълим дастурларига татбиқ этилган. 

Дунё тажрибасига кўра, ХХI асрда очиқ ва 
ёпиқ шакллардаги қисқа муддатли курсларни 
ташкил этиш, малака ошириш ҳамда касбий 
ривожланишда  муҳим омил ҳисобланмоқда. 
Бу эса педагог кадрларнинг касбий компетен-
циясини узлуксиз ривожлантириш, ўзини ўзи 
муттасил такомиллаштириш учун шарт-ша-
роит яратишни тақозо этади.

Олий таълим тизимидаги малака оши-
риш тизими тубдан такомиллаштирилмоқда, 
педагог кадрларнинг касбий эҳтиёжини қон-
дириш янги босқичга олиб чиқилмоқда. Мо-
биллик даражасини ошириш, ўқув режа ва 
дастурларини аниқ манзилли қилиб яратиш, 
умумий ҳолатда малака оширишни диверси-
фикация қилиш, узлуксизликни таъминлаш 
имконияти кенгаймоқда. Таҳлиллардан маъ-
лум бўлдики, таълим тизимида фаолият олиб 
бораётган раҳбар ва педагог кадрларнинг ўз 
устида мунтазам ишлаш, билимини янгилаш 
ва бойитиш, замон талаблари асосида ком-
петенцияларни ўз вақтида ривожлантириш 

 ишларини ҳар уч йилда олиб бориладиган 
малака ошириш жараёнидагина амалга оши-
риб бўлмаслиги энди ҳеч кимга сир эмас. 
Шундан келиб чиқиб, бу ҳолат тизимда эҳ-
тиёжга асосланган малака оширишни жорий 
қилиш зарурлигини кўрсатади. Бу эса ёш 
авлодга замонавий таълим-тарбия бериш, 
уларни баркамол инсонлар қилиб улғайти-
риш, Давлат таълим стандартлари ва давлат 
таълим талабларининг тўлиқ бажарилишига 
замин яратади.

Хўш, мамлакатимизда олий таълим муас-
сасаларининг раҳбар кадрлари ва профессор-
ўқитувчилари малакасини ошириш тизими 
қандай амалга оширилмоқда? Ушбу тизимда 

олиб борилаётган ишлар етарлими? Албатта, 
соҳани такомиллаштириш бўйича тизимда 
бир қатор ишлар амалга оширилди.

Олий таълим муассасалари педагог кадр-
ларини қайта тайёрлаш ва уларнинг малака-
сини ошириш бўйича минтақавий ва тармоқ 
марказлари ҳамда раҳбар ходимларнинг 
малакасини ошириш бўйича Бош илмий-
методик марказ фаолияти йўлга қўйилди. 
Президентимизнинг 2019 йил 27 августдаги 
“Олий таълим муассасалари раҳбар ва пе-
дагог кадрларининг узлуксиз малакасини 
ошириш тизимини жорий этиш тўғрисида”ги 
фармонига мувофиқ, 2019 йил сентябрь ойи-
дан бошлаб малака оширишнинг бевосита 

ва касбий фаолиятга алоқадор шаклларини 
вариатив ҳамда бир-бирини тўлдириш тамо-
йили асосида раҳбар ва педагог кадрларнинг 
узлуксиз малака ошириш тизими амалиётга 
жорий этилди. Мазкур фармон ижроси дои-
расида қабул қилинган Вазирлар Маҳкамаси-
нинг 2019 йил 23 сентябрдаги қарорига муво-
фиқ, малака оширишнинг анъанавий (малака 
ошириш марказларида тўғридан-тўғри ўқиш) 
шакли билан биргаликда раҳбар ва педагог 
кадрларнинг касбий фаолиятига алоқадор 
малака оширишнинг мустақил ва муқобил 
ҳамда улар таркибидаги уч ёшга тўлмаган ёш 
боласи бўлган аёллар, пенсия (нафақа) ёши-
дагилар, ногиронлиги бўлган шахслар учун 
масофавий малака ошириш шакллари ама-
лиётга жорий этилди. Малака оширишнинг 
даврийлиги эса уч йилда камида бир марта 
қилиб белгиланди.

Олий таълим муассасалари раҳбар ва 
педагог кадрларининг малака ошириш курс-
лари учун таълимнинг 25 соҳаси бўйича ма-
лака талаблари ҳамда 223 малака ошириш 
йўналиши бўйича ўқув режа ва дастурла-
ри ишлаб чиқилди ҳамда амалиётга жорий 
этилди. Тасдиқланган ўқув дастурлари бў-
йича 180 га яқин хорижий мутахассисдан 
тақризлар олинди. Ушбу тасдиқланган ўқув 
режа ва дастурлар асосида ўқув-услубий 
мажмуалар ишлаб чиқилиб, Бош илмий-ме-
тодик марказнинг электрон кутубхона (lib.
bimm.uz) тизимига киритилди.

Мазкур соҳада ҳар йили олий таълим муас-
сасаларининг ўртача ўн минг нафар раҳбар 
ва педагог кадрлари ўз малакасини оширади. 
Тизимда сўнгги уч йилда олий таълим муас-
сасаларининг 26,5 мингдан ортиқ раҳбар ва 
педагог кадрлари малака оширган. Тингловчи-
ларнинг 5 665 нафари тўғридан-тўғри шаклда 
малака ошириш марказларида, 13 минг 808 
нафари масофавий шаклда, 7 196 нафари эса 
муқобил шаклда иштирок этган.

Қувонарлиси, муқобил шаклда малака 
оширган тингловчилар орасида якка муал-
лифликда дарслик ва ўқув қўлланма чоп эт-
ган, фалсафа доктори (PhD) ёки фан доктори 
(DSc) даражасини олиш учун ҳимоя қилин-
ган диссертация ишларига илмий раҳбарлик 
қилган, фан доктори ва фалсафа доктори дис-
сертациясини ҳимоя қилган, хорижда малака 

оширган ва стажировка ўтаганлар кўп. 17 на-
фар тингловчи эса Ўзбекистон Фанлар акаде-
мияси ҳамда Ўзбекистон Бадиий академияси 
академиги илмий унвонига эга бўлган ҳолда 
малака аттестати олган.

Олий таълим муассасалари раҳбар ва пе-
дагог кадрларининг малакасини ошириш 
курсларида таълим сифати ва самарадор-
лигини янада оширишда таълим жараёнига 
хорижий мутахассисларни жалб этиш яхши 
самара бериши табиий. Чунки бу жараёнда 
таҳлил ва таққос орқали ўқиш, ишлаш им-
конияти мавжуд. Охирги уч йилда дарслар 
малака ошириш курслари ўқув жараёнига 
Европа, АҚШ, МДҲ ва Осиё давлатларидан 
таклиф этилган мутахассислар иштирокида 
ташкил қилинди.

Малака ошириш курслари тингловчила-
ри учун рақамлаштирилган электрон таълим 
ресурслари базаси, малака ошириш марказ-
ларидаги ўқув жараёнини юритишга мўл-
жалланган электрон тизим, раҳбар ва педагог 
кадрларнинг касбий фаолият натижасини 
баҳолашга қаратилган ўқув-методик, илмий-
тадқиқот ва ижодий иш материалларини қам-
раб олувчи электрон портфолио тизими йўл-
га қўйилди. Бундан ташқари, онлайн дарслар 
ва турли мавзудаги онлайн машғулотларни 
ташкил этиш имкониятини берувчи плат-
форма, видеодарслар, маҳорат дарслари ва 
бошқа ўқув медиа контентлар портали, мала-
ка ошириш курслари ўқув жараёни назорати 
электрон мониторинг тизими орқали ташкил 
этилган.

Марказларда ўқув жараёнида дарс бераёт-
ган профессор-ўқитувчилар, тажрибали ама-
лиётчи мутахассислар фаолияти таҳлилидан 
келиб чиқиб, уларга базавий лавозим маоши-
нинг 30 фоизигача ойлик устама белгиланган.

Машғулот ўтказиш учун соатбай иш ҳақи 
тўлаш шарти билан жалб этилган малакали 
мутахассислар соатбай ҳақ тўлаш миқдори-
нинг 20 фоизигача кўпайтирилган ҳолда мод-
дий рағбатлантирилмоқда.

Бинобарин, бугунги кунда олий таълим 
муассасалари раҳбар ва педагог ходимлари-
нинг малакасини ошириш ва қайта тайёрлаш 
тизими таълим сифатига таъсир кўрсатади-
ган асосий вазифалардан бири эканини теран 
англашимиз лозим. 

Фахриддин ЭСОНБОБОЕВ, 
педагогика фанлари номзоди

Жонибек АЛИЖОНОВ,
“Янги Ўзбекистон” мухбири

ВАТАН АБАДИЙ
Ватан қолар экан,Мактаб уйимиздан тахминан тўрт ча-

қирим узоқда жойлашган. Баъзан синф-
дошларим бормаган кунлари бир ўзим ҳам 
кетаверардим. Чунки Ватанимиз тинч эди, 
шу сабабли бутун дунёни ана шундай тинч, 
деб тасаввур қилар эдик. Мактабдаги тар-
бия соатларида терроризму бошқа офатлар 
ҳақида кўп ва хўп гапирилгани билан улар 
асл ҳаётда қандай бўлишини ҳеч қачон кўз 
олдимизга келтира олмаганмиз. Бошқа дав-
латларда ўқувчилар мактабга қўриқчилар 
ҳимоясида бориб-келишини эшитиб, кул-
гимиз қистагани ҳам бор гап. Ахир биз қў-
риқчи билан келиш тугул, мактаб йўлидаги 
боғдан ҳали хом олма ўғирлаб чиққанимизда 
ҳам кекса боғбон бобонинг ҳасса билан ўда-
ғайлаганча қувлаб қолишидан бошқа хавф 
кўрмас эдик. Шу боис, боғдан пишмаган 
олмаларни ҳар куни қайта-қайта ўғирлаб чи-
қаверардик.

Биздан катта болалар —  акаларимизнинг 
армияга нега боришига эса умуман, ақлимиз 
етмас эди. Нега армияга боради? Ким билан 
уришади? Ҳаммаёқ тинч-ку! Тинч давлатга 
армиянинг нима кераги бор экан, дердик. Би-
роқ дунёнинг катта қисми тугул, атрофимиз-
даги мамлакатлар ҳам аллақачон хавф-хатар 
ўчоғига айланиб бўлганини ёшимиз улғайгач, 
тушуниб етдик. Мана шу офат ўчоқлари би-
лан ёнма-ён яшаб, биз, болаларни уруш нима-
лигини билдирмай улғайтирган давлатнинг 
фуқароси эканимиздан фахрландим. Бир са-
фар урушлар ҳақида ўта аянчли хабарларни 
ўқиётиб, паспортимни очганча кўзимдан ёш 
чиқиб кетгани эсимда.

Бугунги дунё — яширин хавф-хатар-
лар уяси. Кимнинг кимлигини билиш амри 
маҳол, сабаби барча халқаро ҳаракатлар 
ошкорадан пинҳонга кўчган. Дунё худди, 
“Келинлар қўзғалони” фильмидаги ҳовлига 
ўхшайди. Азалий одатларга кўра, бир стол 
атрофида самимий суҳбатлар билан таомла-
нишади-ю, ўз ҳужрасига қайтгандан кейин 
ҳамма ўз билганича — ғийбат, яширин та-
рафкашлик ҳамда манфаатлар кураши. Фар-
монбиби ролидаги дунёнинг асосий муроса-
сози — Бирлашган Миллатлар Ташкилоти 
ҳам булардан гўё бехабар, чора кўрмоққа 
ожиздек. Кимга ишонишни эса билмайсан. 
Ягона чора — ўзингга ишониш. Тафаккурда 
дарҳол шу савол ярқ этади — биз ўзимизга 
ишонамизми? Мамлакатнинг асосий ирода 
кучи унинг халқидир. Халқни халқ ҳолида 
сақлаб турувчи бош мезон эса — бирдамлик.

Мингйилликлар қаърида шаклланган хал-
қимиз учун бирдамлик ҳисси бугун ҳар қа-
чонгидан долзарб. Айнан ички бирдамликни 

варлик тушунчасига давлат сиёсати даража-
сида эътибор қаратилаётган бугунги кунда 
бу бурч энг қуйи бошқарув тузилмаси бўлган 
маҳаллаларда қанчалик амалга оширилаётга-
ни, албатта, қизиқ.

— Маҳаллаларда масъулиятли, ўзини 
жамият ҳаёти билан боғлиқ ҳисоблайдиган 
ёшлар доимо бўлган. Лекин синчиклаб назар 
солсак, сўнгги пайтларда уларнинг салмо-
ғи аввалгига нисбатан камайгандек, — дей-
ди “Машинасозлар” МФЙ раиси Мукаррам 
 Худойбердиева. — Элни бирлаштирадиган 
тадбирлардан бўлган ҳашарларда бу, айниқ-
са, яққол кўзга ташланади. Кўз ўнгимизда 
улғайган маҳалламиз ёшлари ҳашар бўлаёт-
ган ҳудудни паналаб ўтишга ҳаракат қилади, 
бирор зарур юмуши бўлса ҳам майли эди, 
нарироққа бориб, телефон ўйнаб ёки бошқа 
арзимас ишлар билан банд бўлиб турганига 
кўп гувоҳ бўламиз.

Тўғри, ҳашар мажбурий эмас, бироқ биз-
нинг ёшлик давримизда ҳаммамиз ўзимиз 
билиб ҳашарларда қатнашардик, кичик ва-
танимиз бошқа маҳаллалардан чиройлироқ 
бўлишини, нуронийларнинг дуо қилишини 
яхши кўрардик, ёшимиз улғайгани сайин ма-
ҳаллага бўлган меҳримиз шаҳримизга, шаҳ-
римизга бўлган меҳр эса бутун Ватанимизга 
бўлган севгига ўзгара борди. Шунинг учун 
эскилар “Ватан остонадан бошланади”, деган 
бўлса, ажаб эмас. 

Лекин ҳозир биз ёшликда ундай эдик, биз 
ўсмирликда бундай эдик, деб ҳикоянавислик 
қилишнинг ўзи билан иш битмайди. Бугун 
хайрихоҳлик ҳисси ҳаминқадар бўлган ёш-
лар билан алоҳида ишлашимиз, уларнинг 
дунёқарашидаги ёт фикрларни йўқотишига 
ёрдам беришимиз, Ватанни севиш инсоний-
ликнинг асосий таянчларидан бири эканини 
уқтиришимиз керак. Машинасозлар маҳалла-
сининг раиси сифатида буни маҳалламиздаги 
нуронийлардан ҳам, ота-оналардан ҳам кўп 
илтимос қиламан. Чунки маҳалла ҳам, Ватан 
ҳам биздан кейин шу ёшларимизга қолади.

Маҳалла раисининг суҳбатини тинглаб, 
ёши катталарнинг ватанпарварлигию ҳозир-
ги авлоднинг ватанпарварлиги орасидаги 
тафовутни таққослаб кўриш иштиёқи пайдо 
бўлади. 

— Шимолда ҳарбий хизмат чоғида бир 
куни ўзга миллат вакиллари суҳбатлашиб, 
Тошкент ва тошкентликларнинг шаъни ҳа-
қида куракда турмас гапларни айта бошла-
ди, — дейди 68 ёшли Фарҳод бобо. — Қо-
ним қайнаб кетди, ҳаммасини аямай ура 
бошладим, лекин улар кўпчилик, мен ёлғиз. 
Бўларим бўлган, лекин кўнглим хотиржам. 
Сабаби халқимнинг, туғилган юртимнинг 
шаънини ҳимоя қилишга ҳеч йўқса ҳаракат 
қилдим. Ишонасизми, ўша зўравонлар хиз-
матнинг охиригача қайтиб Тошкент ҳақида 
ёмон гапирмади. Чунки у ерда битта бўлса 
ҳам ўзбекнинг қони қайноқ боласи бор эди. 
Отамиз бизга шундай тарбия берган. “Но-
нингдан сўраса, оч-наҳор бўлса, бер. Лекин 
тупроғингдан сўраса, ким бўлишидан қатъи 
назар, бир ҳовуч ҳам берма”, дерди. Ватан 

мустаҳкамламас эканмиз, ташқи хавфларга 
қарши иммунитет кўрсаткичларимиз сўроқ 
ҳолича қолаверади. Нималарга қодир экани-
мизга ҳам аниқ ташхис қўя олмаймиз. Лекин 
бирдамликни қандай аниқласа бўлади? Оё-
ғинг остидагини осмондан излама деганла-
ридек, бирдамлик деганда бир неча йилдан 
буён яшаб келаётганим — пойтахтнинг Яш-
нобод туманидаги Машинасозлар маҳалла-
сининг одамлари кўз олдимга келади, унинг 
оз аҳолиси орқали бутун халқимизни таҳлил 
қилмоққа чоғланаман.

Барчамиз учун Ватан остонамиздан, ма-
ҳалламиздан бошланади. Ҳаммамизнинг ўз 
маҳалламиз бор. Биз шу маҳаллада яшай-
миз, шу маҳалла одамларининг яхши-ёмон 
кунидан баҳоли қудрат хабардор бўламиз. 
Маҳалла бир қарашда оддий тузилма каби 
кўринса-да, ҳақиқий маънодаги кичкина Ва-
тан. Оғриб қолсак, маҳалламиздаги уй ши-
фокорини йўқлаб, энг аввал ундан маслаҳат 
сўраймиз. Уйимизда нимадир таъмирталаб 
бўлса ҳам маҳалладош чилангарга қўнғироқ 
қиламиз. Баъзан нимадир сўраб, қўшнимиз-
никига чиқамиз. Тўй-маъракаларимиз улар-
сиз ўтмайди. Ижобий ўзгаришларнинг ҳам 
натижасини даставвал ўз маҳалламизда ҳис 
қиламиз. Машинасозлар маҳалласининг ҳам 
ички йўллари тўлиқ асфальтланганда қишда 
лойнинг азобини тотган оёқларимизни эслаб, 
қанча қувонган эдик.

Шунингдек, маҳалламизнинг ҳасрати-
ни-да ўз ҳасратимиздек қабул қиламиз. Бир 
сафар ёлғиз яшайдиган онахоннинг уйида 
бахтсиз ҳодиса сабаб ёнғин содир бўлган-
да биз ҳам ўзимизни уйи ёнган одамдек ҳис 
қилган эдик, ўз онамиздек жонимиз ачиган-
ди — қўлдан келганча маҳалладошлар ёр-
дамини аямаган.

Яна бир воқеа, чамаси икки йилча олдин ма-
ҳаллага бир “тадбиркор” кўчиб келди. Ҳали ма-
ҳаллада узоқ муддат яшамай, одамларни тўла 
таниб улгурмай, маҳалла ичидаги кўп қаватли 
уйларнинг шундоққина ёнига кўчма дўкон 
қуришга киришиб кетди. Пойтахтда бугунги 
кунда бир кафт ернинг баҳоси тиллога тенг, ма-
ҳалла ичида эса сотиладиган ернинг ўзи  йўқ. 

Бошланиши 1-бетда



“Kolorpak” МЧЖ босмахонасида чоп этилди. 

Ўрганишлар давомида вилоятдаги бошқа туманларда ҳам аҳвол яхши эмаслигига амин бўлдик. Жумладан, 
Чироқчи тумани ахборот-кутубхона маркази 2-касб-ҳунар мактаби ётоқхонасида жойлашган. Шунингдек, 

Муборак тумани ахборот-кутубхонасининг ҳам ўз биноси йўқ. Миришкордаги марказ эса туман мактабгача 

Аччиқ ҳақиқат                   

Турмуш чорраҳаларида

Тоғаси уйда экан.
— Кел, жиян, яхшимисан? 
— Тоға, ўзингиз бош қўшиб, бир иш топиб 

берсангиз, дегандим. Кимдан сўрасам, ваъда 
бер япти, аммо тайинли иш чиқмаяпти.

Тушкунроқ кайфиятда, ўзига ишончи бир оз 
сўниб бораётган Нозимжон Тошкент политех-
ника университети дипломи, IELTS тизимида 
билими 6 балл билан баҳолангани ва турк тили 
ўқув курсларини муваффақиятли битиргани тўғ-
рисидаги гувоҳномаларни тоғасининг олдига 
қўйди.

— Бу ютуқларинг ҳақида айтмасанг ҳам 
яхши биламан, — деди тоға ҳужжатларга назар 
ташлаган бўлиб. — Энди бундай қиламиз: булар 
ўзингда турсин. Мен суриштириб, натижасини 
сенга айтаман. Иш топамиз, жиян.

Душанба куни тушдан кейин тоғадан Нозим-
жонга қўнғироқ бўлди:

— Жиян, эртага ҳужжатларингни олиб, фа-
лон идоранинг кадрлар бўлимига учрашасан, 

Бугун эса ҳаммадан биринчи келди. Ле-
кин китобнинг ўзи йўқ. Нима қилса экан? 
Қишлоқда бошқа кутубхона бўлмаса. 

Сарвиноз адабиёт фанидан аъло ба-
ҳоларга ўқийди. Шу боис, устози ҳам у, 
албатта, айтилган бадиий адабиётларни 
ўқиб келишига ишонади. Шуларни ўйлаб, 
Сарвиноз дадасидан ишдан қайтишда то-
полмаган китобни олиб келиб беришни 
илтимос қилди. 

Шаҳар марказида ишлайдиган дадаси 
қизининг китобхонлигидан севиниб, иш-
дан чиққач, кечга томон китоб дўконига 
йўл олди. Бир-биридан қизиқарли ада-
биётлар орасида қизи айтгани йўқ эди. 
Сотувчи эса айнан шу китоб сотилиб кет-
ганини айтди. Қизиқ бўлди, дея бошқа 
китоб дўконига борди. Афсуски, бу ерда 
ҳам йўқ. Ўзи шаҳарда саноқли китоб дў-
кони бор. Лекин шулар орасида излаган 
китоб топилмаса. Бошқа қаердан излаш 
мумкин?

Икки кун давомида таниш мактабларда-
ги кутубхоначилардан суриштирди. Топил-
мади. Ҳар бир туманда ахборот-кутубхона 
марказлари борлигини эшитгач, яқинроқ 
туманга йўл олди.

У туман марказига бориб, кутубхонада 
ишимни битказиб, тезда қайтаман, деб ўйла-
ганди. Бундай бўлмади. Туман ахборот-ку-
тубхона марказини топгунича куннинг ярми 
ўтди. Кимдир у тарафда деса, яна бирови 
бошқа жойни кўрсатди. Айримлар умуман 
билмаслигини айтди. Анчагина сарсонгар-
чиликдан сўнг собиқ коллеж биноси ётоқ-
хонасида эканини аниқлади. Бир чеккада 
жойлашган кутубхонанинг аҳволини кўриб, 
бу ерда излаганини тополмаслигига амин 
бўлди. Тахмин қилганидек, сўраган китоби 
йўқ эди.

Уйига кечга томон толиқиб борган ота 
қизининг савол назари билан қараб тургани-
га нима деб жавоб беришни билмасдан жим 
қолди.    

ЁТОҚХОНАЛАРДАН ЖОЙ 
ОЛГАН МАРКАЗЛАР

Юқоридаги ҳолат оддий тўқима эмас. 
Айнан бугунги куннинг воқелиги. Биз ҳам 
Қашқадарё вилоятидаги ахборот-кутубхона 

Сарвиноз қатор қилиб териб қўйилган бадиий адабиётлар орасидан 
“Ўткан кунлар”, “От кишнаган оқшом”, “Олтин зангламас”ни 
бирма-бир олиб, бу асарларни ўқиб чиққани боис, яна қайтариб 
қўяркан, негадир излаётган китоби жавонда йўқ эди. Устози 
айтган бадиий адабиётлардан деярли барчасини мутолаа қилиб 
бўлди. Энди охирги навбатда шуни ўқимоқчи эди. Мактаб 
кутубхоначисидан айнан ўзи излаётган “Жимжитлик” романини 
сўраганди, у ҳам рўйхатга қараб, афсуски, йўқлигини айтди. Эсиз, 
дугоналаридан олдин келиб, шу китобга эгалик қилмоқчи эди. 
Ўзи мактаб кутубхонасида айрим адабиётлар саноқли. Шу сабаб 
олдинги сафар атиги бир доналиги боис, ўша китобни дугонаси 
ўқиб тугатгунча кутишга мажбур бўлганди. 

марказларининг айни пайтдаги аҳволи билан 
танишишга ҳаракат қилдик. 

Афсуски, биз излаган биринчи ман-
зил — Ғузор тумани ахборот-кутубхона 

маркази ҳолатини арзигулик, деб бўл-
майди. Туман марказидан тахминан беш-
олти километр олисда 2-касб-ҳунар мак-
таби ётоқхонасининг биринчи қаватида 
жойлашган. Шароитлар ҳаминқадар. 

— 2020 йилдан буён шу бинода бир 
амаллаб ишлаяпмиз, — дейди Ғузор тумани 
ахборот-кутубхона маркази раҳбари Гулшо-
да Аҳмедова. — Аҳоли учун жуда ноқулай 
манзил. Бундан ташқари, хоналаримиз талаб 
даражасида эмас. Қишда совуқ, ёзда иссиқ. 
Ҳеч ким эътибор қаратмаяпти. Туман ҳоким-
лигига, юқори ташкилотларга ёзма муро-
жаат қилганмиз. Тайинли жавоб йўқ. Туман 
ҳокимимиз ҳар сафар “Шошилмай туринг, 

жой қилиб берамиз”, дейди. Шунингдек, ҳар 
йили янги бино қуриш дастурга киритилди, 
дейишади. Лекин амалда йўқ. Ҳозир пен-
сионерлар кўп эътироз билдирмоқда. Гоҳида 

ёшлар ҳам бу манзилни тополмай сарсон. 
Яқинда туман марказида нуронийлар маска-
ни барпо этилди. Шу бинонинг ертўласидан 
жой берамиз, келиб қабул қилиб олинглар, 
дейишди. Бориб кўрсак, ўзи бир қаватли 
иморат. Унинг ертўласи кутубхона талаб-
ларига жавоб бермайди. Хоналари қоронғу. 
Шу боис, у ерга бормадик.  Яхши кунлар 
келиб, замонавий хоналарда ишлаш умиди-
да яшаяпмиз. Ўқувчиларнинг эътирозлари 
бўлса-да, чидашга мажбурмиз. Айниқса, им-
конияти чекланган кишиларнинг бу ерга ки-
риб-чиқишига шароит қилинмаган. Хуллас, 
хоналар ахборот-кутубхона маркази меъё-
рий талабларга жавоб бермайди. 

Китоб туманидаги ахборот-кутубхона 
марказининг аҳволини ҳам яхши деб бўл-
майди. 1-касб-ҳунар мактабининг иккинчи 
қаватида жойлашган. Бор-йўғи битта хона 
берилган. Бундан ташқари, касб-ҳунар мак-
таби ва Шаҳрисабз педагогика институти-
нинг бир факультети ҳам бор экан. 

— Қиш келиши билан бизда қийинчи-
ликлар бошланади, — дейди Китоб тумани 
ахборот-кутубхона маркази раҳбари Райҳон 
Хуррамова. — Атиги битта совуқ хонада 
ишлашнинг ўзи бўлмайди. Қиш бошланса, 
хавотиримиз янада ортади. Ўқув зали ҳам 
алоҳида эмас. Рости, ярим соат ўтириб китоб 
мутолаа қилиб бўлмайди. Шунинг учун ёш-
лар кўп келавермайди. Имкон даражасида ки-
тобларни асл ҳолича сақлашга ҳаракат қилиб 
келяпмиз.  Ўн тўрт киши ишлаймиз. Бошқа 
хона йўқлиги боис, касб-ҳунар мактаби ку-
тубхонаси ҳам шу ерда. 

Нишон туманидаги ҳолат аввалгисидан 
яхшироқ бўлганини айтиш мумкин. Кўчиб 
юришдан безор бўлган марказ ходимлари 
бугун бўш турган туман ФҲДЁ биносидан 
қўним топган. Шундай бўлса-да, бу ерда ҳам 
хоналар кутубхонага мослаштирилган, холос. 
Иситиш тизимлари ишламайди. Кутубхона 
учун керакли жиҳозлар етарли эмас.     

— Олдингисидан бир оз яхши, — дейди 
Нишон тумани ахборот-кутубхона маркази 
раҳбари Асадулла Омонов. — Аввал кол-
леж биносида, кейин маҳалла идорасида 
ишладик. Бу ерда шароитлар тузук. 

Яккабоғ туманида ҳам ахборот-кутубхона 
маркази ўз биносига эга эмас. 2020 йилдан 
буён марказ бир пайтлар коллежга қарашли 
бўлган бинода фаолият юритяпти. Янги бино 

барпо этилиши борасида туман ҳокимли-
гига мурожаат қилинган бўлса-да, ҳалигача 
 амалий натижа йўқ. 

— Марказимизда еттита хона бор, — 
дейди Яккабоғ тумани ахборот-кутубхона 
маркази раҳбари Раҳима Шаҳобова. — 
Хоналаримизда тўлиқ хизмат кўрсатишга 
шароит етарли, дея олмаймиз. Адабиётла-
римиз ҳам талабга жавоб бермайди. Имкон 
даражасида  яхшилашга ҳаракат қиляпмиз. 
Туман ҳокимлиги ҳам жиддий эътибор қа-
ратишга интилмоқда. Мисол учун, ўтган 
йили 200 миллион сўмлик адабиётлар ха-
рид қилиб берди. Таъмирлашда ҳам ўзга-
ришлар бўлиб қолар. 

Ўрганишлар давомида вилоятдаги бошқа 
туманларда ҳам аҳвол яхши эмаслигига амин 
бўлдик. Жумладан, Чироқчи тумани ахбо-
рот-кутубхона маркази 2-касб-ҳунар мактаби 
ётоқхонасида жойлашган. Шунингдек, Мубо-
рак тумани ахборот-кутубхонасининг ҳам ўз 
биноси йўқ. Миришкордаги марказ эса туман 
мактабгача ва мактаб таълими бўлимига қа-
рашли бинода фаолият кўрсатмоқда. У жой, 
аслида, мактаб сифатида барпо этилгани 
учун етарли шарт-шароитлар мавжуд эмас. 
Абонемент ва ўқув зали 1 та хонада жойлаш-
ган бўлиб, фойдаланувчилар учун жуда ноқу-
лай. Шу билан бирга, имконияти чекланган 
китобхонларга ҳеч қандай шароит қилинма-
ган ҳамда асбоб-ускуна ва техника воситала-
ри етишмайди.

Касби тумани ахборот-кутубхона маркази 
2023 йил июнь ойида янги қурилган Ёшлар 
ва маънавият маркази биносининг 2-қавати-
га кўчирилган. Қисман бўлса-да, шароитлар 
яхшиланиб, керакли жиҳозлар билан таъ-
минланган. Шаҳрисабз ҳамда Деҳқонобод 
туманларидаги марказлар эса тадбиркорлар 
томонидан барпо этилган бинодан фойдала-
ниб келмоқда. Шаҳрисабз шаҳрида бугунги 
кунга қадар ахборот-кутубхона маркази таш-
кил этилмаган. 

Косон ва Қарши туманларидаги кутубхо-
налар барча зарурий талабларга жавоб бера-
диган бинода фаолият кўрсатмоқда. Қамаши 
туманида ҳам иншоот мослаштирилган бўл-
са-да, лекин ахборот-кутубхона ҳисобига ўт-
казилиб, имкон даражасида шарт-шароитлар 
яратилган. 

Вилоят болалар кутубхонаси эса Қарши 
шаҳридаги 34-мактабдан қўним топган. Ку-
тубхона раҳбари Наргиза Маҳмудованинг 
таъкидлашича, жорий йилда дастурга кири-
тилиб, алоҳида бино қуриб берилиши режа-
лаштирилган. Лекин бу аниқми-йўқми, ҳали 
бирор гап айтишга эрта. 

ЎҚУВЧИ ТАЛАБИ 
ҚОНДИРИЛЯПТИМИ?

Сайидо Насафий номидаги вилоят ах-
борот-кутубхона маркази мутасаддилари 
томонидан тақдим этилган маълумотларга 
эътибор қаратарканмиз, аҳоли сонига нис-
батан китоб қамрови анчагина паст эканини 
кўрдик. Шу қаторда 2023 йилнинг дастлабки 
чорагида ахборот-кутубхона марказларига 
китоблар берилишига нисбатан аҳоли муто-
лааси Ғузор ҳамда Деҳқонобод туманларида 
1,9 фоиз бўлган, қолган туманларнинг акса-
рияти бир фоизга ҳам етмаган. Бу фақатги-
на ахборот-кутубхоналар фаолияти бўйича 
олинган таҳлил. Кўриниб турибдики, соҳада 
қилиниши керак бўлган ишлар талайгина.    

Президентимизнинг 2019 йил 7 июндаги 
“Ўзбекистон Республикаси аҳолисига ахбо-
рот-кутубхона хизмати кўрсатишни янада 
такомиллаштириш тўғрисида”ги қарори-
га кўра, соҳада бир қатор ишлар амалга 
оширилиши белгилаб берилган. Хусусан, 
Қорақалпоғистон Республикаси Вазирлар 
Кенгаши, вилоятлар ва Тошкент шаҳри 
ҳокимликлари икки ой муддатда туманлар 
(шаҳарлар) марказларида туман (шаҳар) 
ахборот-кутубхона марказларини жойлаш-
тириш ва уларнинг тўлақонли фаолият 
юритиши учун биноларни белгиланган 
тартибда ажратиш, ажратилган биноларни 
капитал таъмирлашни таъминлаш, бунда 
туман (шаҳар) ахборот-кутубхона марказ-
лари ўқув заллари ва бошқа хоналарда им-
конияти чекланган шахслар тўсиқсиз фой-
даланиши учун барча шароитларни яратиш, 
шунингдек, зарур ускуна ва техника билан 
жиҳозлаш каби қатор вазифалар белгилан-
ган. Қарорга 2019-2024 йилларда Ўзбе-
кистон Республикасида ахборот-кутубхона 
соҳасини ривожлантириш концепцияси 
ҳам илова қилинган. Икки босқичда амал-
га оширилиши белгиланган концепцияда 
муҳим вазифалар бажарилиши режалаш-
тирилган. Демак, белгиланган муддатнинг 
уч йили ўтиб, тўртинчи йили бошланмоқда. 
Аммо амалда нима ишлар қилинди?

Шу ўринда, бир гап. Китоб қанчалик бе-
баҳо неъмат эканини кўп ва хўп гапирамиз. 
Аммо унинг қадрига етиш учун ҳам мутолаа 
зарур. Бунинг учун эса ахборот-кутубхона-
ларни аҳолидан четлаштириш эмас, аксинча, 
яқинлаштириш зарур. 

Яна бир гап. Аксарият туман ахборот-
кутубхона марказлари раҳбарларининг ай-
тишича, шароитларни яхшилаш борасида 
туман ҳокимларига бир неча бор мурожаат 
қилинган, афсуски, амалда силжиш бўл-
маяпти. Ҳатто айрим туман ҳокимлари би-
рор марта ахборот-кутубхона марказига кел-
маган. Хулоса ўзингиздан. Мавзуга эса яна 
қайтамиз.   

Акбар РАҲМОНОВ,
“Янги Ўзбекистон” мухбири     

ТО¡А ВА ИШ
Эрталаб уйқудан кўзини очиши билан 
Нозимжон бошини ёстиқдан кўтаришга 
шошмади. Ётган жойида ўйга толди:
“Бугундан иш топишга жиддий 
киришмасам бўлмайди. Ўқишни 
битирганимга ҳам 1 йилдан ошди. 
Соҳани яхши ўзлаштирдим. Инглиз, 
турк тилларини ўргандим, менимча, 
ёмон мутахассис бўлмадим. “Иш 
керак” деб шунча таниш-билишлардан 
суриштирдим, ёши катта устозлардан 
илтимос қилдим. Ҳаммага бор иш менга 
йўқ. Қачонгача усталар билан майда-
чуйда юмушларни бажариб юраман. 
Бўлди, тоғамнинг олдига бораман. 
Бугун дам олиш куни, уйда бўлса керак. 
Танишлари кўп, ўзимга яраша бирор иш 
топиб берар”.

ишга кирмоқчилигингни айтасан. Тоғам юбор-
дилар, демагин, улар таниш-билиш орқали кел-
ганингни бир-биридан сир тутади. Шунчаки 
исм-фамилиянг билан ўзингни таништириб, сиз-
ларда иш бўлса, уялтирмай ишлайман, деб айт. 
Мен тайинлаб қўйганман.

Жияннинг кўнгли ёришиб кетди. “Барибир 
тоғамнинг танишлари кўп-да, муаммони бир 
зумда ҳал қилганини қаранг, аввалроқ айтсам 
бўлар экан, шунча вақтим бекор кетмасди”.

Эртаси куни Нозимжон тоғасининг ишхона-
сига шошилиб кириб келди, юзларида қувонч. 

— Катта раҳмат, тоға. Сизнинг ҳурматингиз 
жуда баланд экан, дарҳол ишга қабул қилишди. 
Бундай мутахассис бизга керак, дейишди. Фақат 
синов муддати бор экан.

— Синов муддати — расмиятчилик, ҳар бир 
идора-ташкилотнинг ички иш тартиби шундай. 
Насиб қилса, муваффақият билан ўтиб оласан. 
Баракалла, хурсанд бўлдим. Ишларингнинг ри-
вожини берсин, жиян.

— Раҳмат, тоға!
Нозимжон кетганидан сўнг тоға жиянига 

айтолмаган гапларини хаёлидан ўтказди: “Эҳ, 
жиян-а, жиян! Ўша куни сенинг ташвишинг 
билан интернетга кирдим. Давлат ташкилот ва 
идораларининг вакант иш жойлари бўлимидан 
сенга хос мутахассислик бўйича бир неча  эълон 
бор экан. Ўзимга маъқулроқ кўринганини сенга 

тавсия қилдим. Кошки, у идорадан кимнидир 
танисам-билсам экан. Танишим бўлган тақдир-
да ҳам бировга бундай илтимос билан мурожаат 
қилишга ўрганмаганман, шуни билиб ол. “Сиз-
нинг ҳурматингиз жуда баланд экан...”, дейсан. 
Аслида, менинг эмас, шундай шароит ва имко-
ният яратиб берган давлатимизнинг ҳурмати 
ошяпти. Одамларда борган сари ҳаётга, кела-
жакка ишонч ортиб боряпти. Фақат ўзи учун оз-
гина ҳаракат қилиши керак. Сенда ана шу нарса 
етишмади, қунт ва ҳафсала камлик қилди. Ҳо-
зир аввалгидек каттаю кичик ишларни бирдек 
таниш-билиш билан битирадиган замон эмас. 
Бугун сенга ўхшаганларга катта имкониятлар 
яратилган”.

Тоға шуларни ўйлар экан, “Майли, бир кун 
келиб, мавриди билан жиянга бу гапларни, ал-
батта, айтаман”, деб ўз ишига уннаб кетди.

* * *
Дарвоқе, Нозимжоннинг тоғасини таништи-

риш ёддан кўтарилай дебди-ку. Нозимжоннинг 
тоғаси ким бўларди — камина.

Нодир МАҲМУДОВ,
“Янги Ўзбекистон” мухбири

ЁХУД КОНЦЕПЦИЯДА БЕЛГИЛАНГАН 
МУДДАТНИНГ УЧ ЙИЛИ ЎТДИ...

“

”

Яккабоғ туманида 
ҳам ахборот-кутубхона 

маркази ўз биносига эга эмас. 
2020 йилдан буён марказ 

бир пайтлар коллежга қарашли 
бўлган бинода фаолият юритяпти. 

Янги бино барпо этилиши 
борасида туман ҳокимлигига 
мурожаат қилинган бўлса-да, 

ҳалигача амалий 
натижа йўқ. 

ЁТО¯ХОНАДА 
ЖОЙЛАШГАН КУТУБХОНА


